
ԱՄՓՈՓԱԹԵՐԹ

«ՊԵՏԱԿԱՆ ԳԱՂՏՆԻՔԻ ՄԱՍԻՆ» ՕՐԵՆՔԻ ԵՎ ՀԱՐԱԿԻՑ ՕՐԵՆՔՆԵՐԻ ՆԱԽԱԳԾԵՐԻ
	1. ՀՀ շրջակա միջավայրի նախարարություն
	08.10.2021թ.

	
	N 1/04.7/12523

	1. Նախագծում եզրույթների կիրառության միասնականությունն ապահովելու և դրանք հստակեցնելու նպատակով` առաջարկում եմ նախագծի 3-րդ հոդվածի շրջանակներում ներկայացնել «լիազոր մարմին» հասկացու​թյունը, քանի որ նույն հոդվածի 10-րդ կետում նշվում է  «լիազոր մարմին» եզրույթը, իսկ մյուս հոդվածներում` «ազգային անվտան​գության հարցերով լիազորված պետական մարմին», «լիազորված մարմին​ներ» եզրույթները:
	Ընդունվել է

Կատարվել է համապատասխան փոփո-խու​թյուն:

	2. Նախագծի 9-րդ հոդվածի 1-ին մասի 5-րդ կետն առաջարկում եմ «տեղեկությունները» բա​ռից հետո լրացնել «բացառությամբ օրեն​քով նախատեսված դեպքերի», միաժամա​նակ նախագծի փաթեթում ներառելով նաև այդ դեպքերը սահմանող մեկ այլ օրենքի նախագիծ:
	Չի ընդունվել

ՀՀ արդարադատության նախարարության առաջարկության հիման վրա նախագծի  9-րդ հոդվածի 1-ին մասի 5-րդ կետը  հանվել է:

	3. Նախագծի 15-րդ հոդվածի`
1) 1-ին մասի 2-րդ կետի «օբյեկտիվ հանգա​մանքներ» բառերը հստակեցնելու նպատա​կով` առաջարկում եմ այն, որպես հասկա​ցություն, նախագծի 3-րդ հոդվածի շրջանակ​ներում ներկայացնել,
2) 6-րդ մասի «լրացած և գաղտնազերծման» բառերը փոխարինել «լրացած կամ գաղտնա​զերծման» բառերով` նկատի ունենալով «Նորմատիվ իրավական ակտերի մասին օրենքի 16-րդ հոդվածի պահանջները»:
	Չի ընդունվել

Օբյեկտիվ հանգամանքների հստակ չափո​րոշիչ​ներ սահմանելը հնարավոր չէ:

Չի ընդունվել

Տվյալ դեպքում «և» շաղկապի կիրառությունը ենթադրում է երկու պայմանների միաժամանակյա առկայություն:

	2. ՀՀ առողջապահության նախարարություն
	11.10.2021թ.

	
	N ԱԱ/11/21869-21

	1. Համաձայն Սահմանադրության 123-րդ հոդվածի 4-րդ մասի` Հանրապետության նա​խա​գահն իր գործառույթներն իրականացնում է Սահմադրությամբ սահմանված լիազորու​թյունների միջոցով: «Պետական գաղտնիքի մասին» ՀՀ օրենքի նախագծով Հանրապե​տության նախագահին վերապահվել են գործառույթներ, որոնց առնչությամբ նա Սահմանա​դրությամբ սահմանված լիազորու​թյուններ չունի:
	Մասամբ է ընդունվել

Հանրապետության նախագահի լիազորու​թյուններին վերաբերող դրույթները խմբագրվել են:

	2. Համաձայն «Պետական գաղտնիքի մասին» ՀՀ օրենքի նախագծի 13-րդ հոդվածի 1-ին մասի` տեղեկության սեփականատիրոջ և պետական այն մարմնի, որի պաշտպա​նության տակ անցնում է այդ տեղեկությունը, միջև կնքվում է պայմանագիր:

       Հիշյալ հոդվածում սահմանվում է նաև, որ տեղեկության գաղտնագրման պահից դրա​նում ընդգրկված տեղեկության սեփականա​տերը համարվում է պետությունը:

     Տվյալ պարագայում, առաջարկում եմ հստա​կեցնել կնքվելիք պայմանագրի առարկան:
	Չի ընդունվել

Տվյալ հոդվածով նշված պայմանագրի առար​կան ինքնին հասկանալի է` այն գաղտնա​գրման ենթակա տեղեկությունն է: Ավելի հստակ պայմանագրի առարկան կնշվի դրա մեջ: 
 Միաժամանակ հոդվածի 4-րդ մասը հանվել է:

	Բացի այդ, առաջարկում եմ ամրագրել սեփականության իրավունքի փոխանցման պահը: Անհրաժեշտ է նաև պայմանագրում սահմանել դրույթ տեղեկատվությունը հրա​պարակելու դեպքում պատասխանա​տվության վերաբերյալ:
	Մասամբ է ընդունվել

Սեփականության իրավունքի փոխանցման պահը կարող է ամրագրվել կնքվելիք պայմանագրով: Տեղեկութունը հրապարա​կելու դեպքում պատասխանատվության վե​րա​բեր​յալ դրույթը նախագծում ավելացվել է:

	3. ՀՀ տարածքային կառավարման և ենթակառուցվածների նախարարություն
	12.10.2021թ.

	
	N ԳՍ/21.1/26574-2021

	1. Նախագծի 7-րդ հոդվածի 2-րդ մասի 11-րդ (ներկայումս՝ 8) և 23-րդ հոդվածի 1-ին մասի 2-րդ կետերը իրենց մեջ ներառում են մարդու իրա​վունքների և ազատ տեղաշարժի սահմանա​փակումներ՝ հատկապես «պաշտոնավարումից հետո որոշակի ժամանակահատվածի ընթաց​քում այլ պետության քաղաքացիություն ձեռք բերելու, որոշակի պետություններ այցելելու» մասով և, կարծում ենք, կետերը լրացուցիչ հիմնավորման կարիք ունեն:
	Չի ընդունվել

Նախագծի 23-րդ հոդվածի 3-րդ մասը հանվել է, իսկ 1-ին մասը խմբագրվել է։  Միաժամանակ, նշված հոդվածներով նախատեսվող սահմա​նա​փակումները նպատակ են հետապնդում պաշտպանելու և պահպանելու պետական գաղտնիք պարունակող տեղեկությունները` բացա​ռելով դրա տարածումը և դրա լրացուցիչ հիմնավորման անհրաժեշտու​թյունը բացակայում է: Միաժամանակ նշված կետերը խմբագրվել են:

	2. Նախագծի 15-րդ հոդվածի 4-րդ մասի «լրացումներ կատարած իրավական ակտերը» բառերից հետո առաջարկում ենք լրացնել «` համաձայնեցնելով իրավական ակտը մշակած պետական մարմնի հետ» բառերը:

	Չի ընդունվել

Իրավական ակտի գաղտնազերծումն իրա​կա​​​նացվելու է այն ընդունող մարմնի կող​մից և իրավական ակտը մշակողի հետ հա​​​​մա​​ձայնեց​նելու անհրաժեշտություն չկա:

	3. Նախագծի 27-րդ հոդվածի 2-րդ (ներկայիս՝ 3-րդ) մասը ռիսկային է, քանի որ բացահայտում է տվյալ մարմնում պետական գաղտնիքին առնչվելու թույլտվություն ունեցող պաշտոնատար անձանց շրջանակը, հասանելի է դարձնում տվյալ մարմնում կատարվող գաղտնի աշխատանք​ների բնույթի վերաբերյալ տեղեկատվությունը և կարող է բացասաբար անդրադառնալ Հայաստանի Հանրապետու​թյան պաշտպանու​թյան, անվտանգության, քաղա​քական և տնտե​սական շահերի, իրավակարգի պահպանության վրա:

Ավելին կարծում ենք, որ այն զգալիորեն կավելացնի լիազոր մարմնի կողմից իրականացվող ստուգողական միջոցառումների ծավալը, ուստի առաջարկում ենք քննարկել վերոգրյալի նպատակահար​մարությունը:
	Չի ընդունվել

Տվյալ պարագայում խոսքը գնում է հանրային ծառայողի պաշտոն զբաղեց​նող անձի` պետական գաղտնիքին առնչվե​լուն, այլ ոչ թե կոնկրետ տեսակի կամ բնույթի տեղեկությանը, որին վերջինս աշխատելու ժամանակահատվածում պետք է առնչվի: Բացի այդ նախագծի 8-րդ հոդվածի 1-ին մասով պետական գաղտնիքի  շարքին դասվող տեղեկությունների բնագավառ​ներն արդեն իսկ նախատեսված են: Ստուգողական միջոցառումների ծավալի ավելացման ռիսկեր առկա չեն, քանի որ տվյալ դեպքում խոսքը գնում է արդեն իսկ պաշտոնի նշանակման ենթակա անձանց մասին:

	ՀՀ Շիրակի մարզպետարանի կողմից առաջարկվում է.

Նախագծի 3-րդ հոդվածի 1-ին մասի 5-րդ կետի համաձայն` պետական գաղտնիք պարու​նակող տեղեկությունների տարածումը պետու​թյան պաշտպանության տակ գտնվող և գաղտնիք պարունակող տեղեկությունների անօրինական հրապարակումը կամ հոսա​կորուստն է: Նախագծի 3-րդ հոդվածի 1-ին մասի 16-րդ կետը` «տարածումը» բառով պայմանավորված` հակասում է 5-րդ կետին, քանի որ «պետական գաղտնիք պարունակող տեղեկությունների տարածում» հասկացու​թյունը սահմանվում է որպես բացասական երևույթ (որպես հոսակորուստ) և չի կարող համարվել գաղտնիք պարունակող տեղեկու​թյուն​ների օգտագործում: Այդ կապակցու​թյամբ առա​ջարկում ենք հանել Նախագծի 3-րդ հոդվածի 1-ին մասի 16-րդ կետի «տարածումը» բառը:

2. ՀՀ Սահմանադրության 181-րդ հոդվածի            1-ին մասի և «Տեղական ինքնակառավարման մասին» ՀՀ օրենքի 6-րդ հոդվածի 1-ին մասի համաձայն` տեղական ինքնակառավարման մարմինները երկուսն են. համայնքի ավագանին և համայնքի ղեկավարը: Ըստ էության, գաղտնիք պարունակող տեղեկությու​ն​ներին առնչվող հարաբերություններում հանդես է գալիս համայնքի ղեկավարը, ով իր լիազորություններն իրականացնում է հա​մայնք​​ա​յին վարչական և համայնքային հայե​ցողական պաշտոններ
զբաղեցնող ան​ձանց, համայնքա​պետարանի աշխատա​կազմի, համայնքային հիմնարկների և ոչ առևտրային կազմակերպու​թյունների միջո​ցով:

Այդ կապակցությամբ առաջարկում ենք Նախագծում «տեղական ինքնակառավարման մարմիններ» պատասխանատու օղակը հստակեց​նել (տարանջատել) և ըստ համա​պատասխանության ամրագրել համայնքի ղեկավար (օրինակ` Նախագծի 7-րդ հոդվածի  3-րդ մասում` 4-րդ (հանվել է) կետի գործառույթների վերաբերյալ), համայնքապետարանի աշխա​տա​կազմ (օրինակ` Նախագծի 7-րդ հոդվածի 2-րդ մասի 9-րդ (ներկայումս՝ 6) կետում) կամ համայնքի ավագանի (ստորաբաժանումների վերակազ​մավոր​ման, լուծարման հարցերով) հասկացությունները:

Սույն առաջարկությամբ կհստակեցվի նաև Նախագծում նշված այլ համապա​տասխան դրույթների ապահովման հստակ պատասխա​նա​տուների և նրանց լիազորու​թյունների շրջանակը:

3. Նախագծի 30-րդ հոդվածի 4-րդ մասի համաձայն` սահմանափակ տարածման ծառայողական տեղեկությունը չի կարող հրապարակվել (տարածվել) առանց համապա​տասխան պաշտոնատար անձի թույլտվու​թյան:

Ներկայումս պետական կառավարման մարմիններում, ինչպես նաև համայնքա​պե​տա​րաններում ոչ գաղտնի գործավարություն իրականացնելու համար նախատեսված ստորաբաժանման կողմից հնարավոր չէ փաստաթղթաշրջանառությունն ապահովել այնպես, որ սահմանափակ տարածման ծա​ռա​յողական տեղեկությունները պաշտպան​վեն` բացառելով դրանց տա​րածումը: Ելնելով նշվածից` անհրաժեշտ ենք համարում սահմանափակ տարածման ծառայողական տեղեկությունների, որոնք նշվելու են «Ծառայողական օգտագործման համար» դրոշմագրով, գործավարությունն իրականացնել գաղտնի գործավարություն իրականացնելու համար նախատեսված ստորաբաժանման կողմից:

Այդ կապակցությամբ առաջարկում ենք Նախագծի 30-րդ հոդվածի 5-րդ մասի «ոչ գաղտնի» բառերը փոխարինել «գաղտնի» բառով, իսկ 6-րդ մասի «պետական և տեղական ինքնակառավարման մարմինների, իրավաբա​նական անձանց և հիմնարկների ղեկավարների կողմից սահմանված կարգով» բառերը փոխարինել «սույն օրենքի 7-րդ հոդվածի 2-րդ մասի 14-րդ կետով սահմանված կարգով» բառերով:

4. «Հանրագրերի մասին» ՀՀ օրենքի 16-րդ հոդվածի 2-րդ մասի համաձայն` թղթային եղանակով ներկայացված կոլեկտիվ հանրա​գրի դեպքում նույն հոդվածի 1-ին մասով նախատեսված փաստաթղթերն ուղարկվում են հանրագրում որպես պատասխանատու նշված անձին, իսկ պատասխանը ՀՀ կա​ռավարության որոշմամբ սահմանված կարգով հրապա​րակվում է էլեկտրոնային հարթակում, եթե առկա չէ հանրագրի չհրապարակման մասին նշում:

Այդ կապակցությամբ առաջարկում ենք Նախագծի 32-րդ հոդվածի 1-ին մասի 3-րդ կետում «կայացված որոշումները» բառերից հետո լրացնել «, բացառությամբ օրենքով նախատեսված դեպքերի» բառերը:
	Ընդունվել է

Կատարվել է համապատասխան փոփո​խու​թյուն:

Չի ընդունվել

Տվյալ կարգավորումները նախատեսված են պետական և տեղական ինքնա​կառա​վարման մարմինների համար և առանձին մարմին​ների համար առանձնահատ​կու​թյուններ սահմանելը նպատակահարմար չէ:

Չի ընդունվել

«Ծառայողական օգտագործման համար» նշում պարունակող տեղեկությունների գոր​ծա​վարության հետ կապված կար​գավորում​ները, այդ թվում առանձնա​հատկությունները, սահմանվելու են նախագծի 30-րդ հոդվածի 6-րդ մասի համաձայն ընդունվելիք համա​պատասխան կարգով: Բացի այդ, անհասկա​նալի է «հնարավոր չէ փաստաթղթաշրջա​նառությունն ապա​հովել այնպես, որ սահմանափակ տարածման ծա​ռա​յողական տեղեկություն​ները պաշտպան​վեն` բացա​ռելով դրանց տա​րածումը» պատճառաբա​նությունը, քանի որ մեր կարծիքով ցանկա​ցած պաշտոնական փաստաթուղթ, անկախ դրանում առկա գաղտնիության դրոշմագրից, պետք է պաշտպանվի` բացառելով դրա տարածումը:

Գտնում ենք նաև, որ տվյալ գործընթացը գաղտնի գործավարության կողմից իրակա​նացնելը կարող է խնդիրներ առաջացնել:
Ընդունվել է
Կատարվել է համապատասխան փոփո​խու​թյուն:


	ՀՀ Վայոց ձորի մարզպետարանը առաջարկում է փաթեթի ընդունումից հետո անդրադառնալ նաև ոլորտը կարգավորող կառավարության որոշումներին, մասնավորա​պես` ՀՀ գաղտնիության ռեժիմն ապահովելու վերաբերյալ որոշմանը:

Միաժամանակ տեղեկացնում ենք, որ Երևանի քաղաքապետարանի դիրքորոշումը կներկայացվի ի  լրումն:
	Ընդունվել է
Բարձրացված հարցի վերաբերյալ կարգա​վորումը նախատեսված է նախագծի 33-րդ հոդվածի 3-րդ մասով:

Երևանի քաղաքապետարանի դիր​քո​րոշումը դեռևս չի ստացվել:

	4. ՀՀ անվտանգության խորհրդի քարտուղար
	13.10.2021թ.

	1. Հաշվի առնելով 44-օրյա պատերազմի ընթացքում և դրանից հետո տեղեկատվական դաշտում առկա հիմնախնդիրները, մասնա​վորապես զինծառայողների և քաղաքացիների կողմից ռազմական գործողություններին առնչվող տեսանյութերի հրապարակումը, դրանց վերաբերյալ տեղեկատվության տարա​ծումը, սոցիալական ցանցերում հակառա​կորդի՝ հանրության վրա բացասական ազդե​ցություն գործող նյութերի հրապարակումը՝ առաջարկ​վում է «Պետական գաղտնիքի մասին» օրենքում (այսուհետ՝ Նախագիծ) սահմանել հրապա​րակման ոչ ենթակա տեղեկությունների վերա​բերյալ գլուխ՝ հետևյալ դրույթների հաշվառմամբ.

1) Հայաստանի Հանրապետության կառա​վարությունը, ըստ անհրաժեշտության, սահ​մանում է լիազոր մարմնի կողմից մշակված հրապարակման ոչ ենթակա տեղեկու​թյուն​ների ցանկը,

2) հրապարակման ոչ ենթակա տեղեկու​թյունների ցանկում ներառում են այնպիսի տվյալներ, որոնց տարածումը կարող է սպառնալ ՀՀ ռազմական անվտանգությանը,

3) հրապարակման ոչ ենթակա տեղեկու​թյունների ցանկով սահմանված ՀՀ ռազ​մական անվտանգությանն առնչվող տեղե​կատ​վական ցանկացած տեսակի նյութերի վերաբերյալ հրապարակումների, հար​ցազրույց​ների, հա​ղոր​դում​ների և դրանց հետ անմիջականորեն առնչվող այլ տեղեկություն​ների հրապարա​կային տարածումը, փո​խանցումը, ներառյալ համացանցային կայքե​րում և սոցիալական ցանցերում դրանց հրապարակումները կատա​րել բացառապես պետական մարմինների կողմից տրա​մադրված պաշտոնական տեղե​կատ​վության հղումով՝ ամբողջությամբ արտա​ցո​լելով պաշտոնական տեղեկատվությունը՝ առանց խմբագրման: 
	Չի ընդունվել

Բարձրացված հարցի հետ կապված խնդիր​ները կարող են կանոնակարգվել ռազմական դրության իրավական ռեժիմին վերաբերող օրենսդրության համաձայն:

	2. Նախագծի 8-րդ հոդվածի 1-ին մասի 1-ին կետի «ա» ենթակետում «Պետական գաղտնի​քի» շարքին դասման ենթակա տեղեկություն​ներում ներառել նաև զորքերի, սպառա​զինության և ռազմական տեխնիկայի տեղա​շարժի վերաբերյալ տեղեկատվությունը:
	Չի ընդունվել
Նախապատվությունը տրվել է Պաշտպա​նության նախարարության առաջարկու​թյանը:


	3. Նախագծում ավելացնել դրույթ, որով ՍԷԿՏ համակարգում կսահմանվի «Հատուկ կարևորության» և «Հույժ գաղտնի» գաղտնի​ության աստիճան ունեցող անձանց Հայաս​տանի Հանրապետությունից ելքի իրա​վունքի սահմանափակում՝ մինչև համապա​տաս​խան մարմնի ղեկավարի կողմից սահմանված կարգով ելքի թույլտվություն ստանալը:
	Չի ընդունվել
Տվյալ հարցը կկանոնակարգվի նախագծի    7-րդ հոդվածի 2-րդ մասի 8-րդ կետի համաձայն ընդունվելիք իրավական ակտի շրջանակներում:

	4. Նախագծի 7-րդ հոդվածի 1-ին մասով նախատեսվում են ՀՀ նախագահին վերա​պահվող լիազորություններ: Սակայն, Սահմա​նադրության 123-րդ հոդվածի 4-րդ մասի համաձայն՝ Հանրապետության նախա​գահն իր գործառույթներն իրականացնում է Սահմանա​դրությամբ սահմանված լիազորու​թյունների միջոցով: Հետևաբար, առաջարկ​վում է վերանայել հիշյալ նախագծով Նախագահին լիազորություն վերապահելու  դրույթը:
	Ընդունվել է
Հանրապետության նախագահի լիազորու​թյուններին վերաբերող դրույթները խմբագրվել են:

	5. Նախագծի առաջին էջի վերևի աջ անկյունում անհրաժեշտ է գրել «ՆԱԽԱԳԻԾ» բառը:
	Ընդունվել է
Կատարվել է համապատասխան փոփո​խու​թյուն:

	6. Նախագծի 8-րդ հոդվածի 1-ին մասի 3-րդ կետի ա) և զ) (ներկայիս՝ է) ենթակետերը միավորել, քանի որ երկու ենթակետերն էլ վերաբերում են Նյութական պահուստի ձևավորման և ֆինանսա​վորման գործընթացներին։ Բացի այդ, առաջարկվում է Արտակարգ իրա​վիճակների նախարարության հետ քննարկել ռազմավարական պաշարների վերաբերյալ տեղեկատվության գաղտնա​գրման նպատա​կա​հարմարության հարցը:
	Չի ընդունվել

Նախապատվությունը տրվել է գործող խմբագրությանը և տվյալ կետերը միավորելը նպատակահարմար չէ: Բացի այդ նախա​գիծն ուղարկվել է ՀՀ արտա​կարգ իրա​վիճակների նախարարության կարծի​քին, որի կողմից տվյալ հարցի հետ կապված դիտողություններ և առաջարկու​թյուններ չեն ներկայացվել: 

	7. Նախագծի 33-րդ հոդվածի 2-րդ մասը շարադրել հետևյալ խմբագրությամբ. «Սույն օրենքն ուժի մեջ մտնելուց հետո ուժը կորցրած ճանաչել «Պետական և ծառա​յողական գաղտնիքի մասին» 1996 թվականի դեկտեմ​բերի 3-ի ՀՕ-94 օրենքը»:
	Ընդունվել է
Կատարվել է համապատասխան փոփո​խու​թյուն:



	8. Նախագիծը համապատասխանեցնել «Նորմատիվ իրավական ակտերի մասին» ՀՀ օրենքի 11-րդ հոդվածի պահանջներին:
	Չի ընդունվել

Իրավական ակտի նախագծի վավերա​պայմանները պահպանված են` համաձայն «Նոր​մատիվ իրավական ակտերի մասին» օրենքի 21-րդ հոդվածի 7-րդ մասի, իսկ տվյալ օրենքի 11-րդ հոդվածը, ըստ էության վերաբերում է գործող իրավական ակտերին: 

	9. Նախագծի «Սահմանադրական դատա​րանի մասին» գործող սահմանադրական օրենքի փոփոխվող հոդվածի մասին տեղե​կանքի 1-ին հոդվածի 3-րդ մասում՝ «Պետա​կան մասին» բառերը փոխարինել «Պետական գաղտնիքի մասին» բառերով։
	Ընդունվել է
Կատարվել է համապատասխան փոփո​խու​թյուն:



	Միաժամանակ առաջարկում եմ վերոնշյալ նկատառումների և առաջարկությունների 1-ին, 2-րդ, 3-րդ և 4-րդ կետերի վերաբերյալ Անվտանգության խորհդի գրասենյակում կազմակերպել աշխատանքային քննարկում Պաշտպանության նախարարության, Ազգա​յին անվտանգության ծառայության, Արդարա​դատության նախարարության, Բարձր տեխ​նոլո​գիական արդյունաբերության նախարա​րության ներկայացուցիչների մասնակցու​թյամբ:
	Չի ընդունվել

Առաջարկին հնարավոր կլինի անդրա​դառնալ նախագիծի վերաբերյալ շահագրգիռ մարմինների դիտողու​թյունները և առաջարկությունները ստանալուց, դրանք քննարկելուց, նախագիծն անհրաժեշտության դեպքում լրամշակելուց և վարչապետի աշխատա​կազմ ուղարկելուց հետո:

	5. ՀՀ պաշտպանության նախարարություն
	13.10.2021թ.

	
	N ՊՆ/510/5511-2021

	1. Նախագծի 3-րդ հոդվածի 1-ին մասի 16-րդ (ներկայումս՝ 17) կետում «և ոչնչացումը» բառերը հանել և գաղտնիք պարունակող տեղեկությունների ոչնչացման հասկացությունը սահմանել առան​ձին կետով:

	Ընդունվել է

Կատարվել է համապատասխան փոփո​խու​թյուն:



	2. Նախագծի 14-րդ հոդվածի 2-րդ մասի երկրորդ նախադասությունում «գաղտ​նագրված» բառը փոխարինել «գերատես​չական ցանկերում ընդգրկված» բառերով:
	Ընդունվել է
Կատարվել է համապատասխան փոփո​խու​թյուն:

	6. ՀՀ պաշտպանության նախարարություն
	29.10.2021թ.

	
	N ՊՆ/510/5798-21

	1. Նախագծի 3-րդ հոդվածի 1-ին մասում՝


1) 1-ին կետում տեղեկություն բառից հետո լրացնել , արտադրանք բառը և կետա​դրական նշանը,



2) 2-րդ կետում տեղեկությունները բառից հետո լրացնել , արտադրանքը բառը և կետադրական նշանը,



3) 3-րդ կետի վերջին նախադասու​թյունում տվյալներ բառից հետո լրացնել , արտադրանքը բառը և կետադրական նշանը, 

4) 10-րդ կետը շարադրել հետևյալ խմբագրությամբ.


 10) պետական գաղտնիքի պահպա​նություն` օրենսդրությամբ նախատեսված իրավական, կազմակերպչական, ինժեներա​տեխ​նի​կական, ծրագրային և այլ անհրա​ժեշտ միջոցների ու մեթոդների համակարգված կիրառում` պետական գաղտնիք պարու​նա​կող տեղեկությունների պահպանման նպատա​կով,,

          5) 11-րդ կետը շարադրել հետևյալ խմբագրությամբ.


 11) պետական գաղտնիքի պաշտպա​նություն` լիազոր մարմնի կողմից գաղտնի տեղեկությունները, արտադրանքը, նյութերը և դրանց կրիչները պաշտպանելուն ուղղված միջոցների ու մեթոդների համակարգված կիրառում` գաղտնի տեղեկությունների հրա​պա​րակումը և հոսակորուստը կանխելու համար,,

6) 16-րդ կետում և ոչնչացումը բառերը հանել:

	Ընդունվել է
Կատարվել է համապատասխան փոփո​խություն:

Ընդունվել է
Կատարվել է համապատասխան փոփո​խություն:


Ընդունվել է
Կատարվել է համապատասխան փոփո​խություն:

Մասամբ է ընդունվել

Նախագծի 3-րդ հոդվածի 1-ին մասի 11-րդ կետը խմբագրվել է: 
Մասամբ է ընդունվել

Նախագծի 3-րդ հոդվածի 1-ին մասի 10-րդ կետը խմբագրվել է: 
Ընդունվել է

Կատարվել է համապատասխան փոփո​խություն:

	2. Նախագծի 3-րդ հոդվածի 1-ին մասում լրացնել նոր 18-րդ կետ` հետևյալ բովան​դակությամբ.


 18) գաղտնիք պարունակող տեղեկու​թյունների ոչնչացում` այրման, հալեցման, կոտորակման, լուծման, քիմիական քայ​քայման, անձև փափուկ զանգվածի վերածման կամ փոշիացման միջոցով:: 

	Մասամբ է ընդունվել

Նախագծի 3-րդ հոդվածի 1-ին մասը լրացվել է պետական գաղտնիք պարու​նակող տեղեկու​թյունների ոչնչացմանը վերաբերող նոր կետով, սակայն այլ խմբագրությամբ: Ոչնչացման եղանակներն օրեքով ամրագրելը նպատակահարմար չէ: 

	3. Նախագծի 7-րդ հոդվածի 2-րդ մասի 19-րդ կետում սահմանում է բառից հետո լրացնել պատերազմական, բառը և կետադրական նշանը:

	Չի ընդունվել

«Ռազմական դրության իրավական ռեժիմի մասին» օրենքի 5-րդ հոդվածի         1-ին մասի համաձայն` ռազմական դրություն հայտարարում է Հայաստանի Հանրապետության կառավարությունը` Հայաստանի Հանրապետության վրա զինված հարձակման, դրա անմիջական վտանգի առկայության կամ պատերազմ հայտարարելու դեպքում, ինչով պայմանավորված լրացում կատարելը նպատակահարմար չէ: 

	4. Նախագծի 8-րդ հոդվածի 1-ին մասի 1-ին կետում՝


1) ա ենթակետը շարադրել հետևյալ խմբագրությամբ.


 ա. զինված ուժերի ռազմավարական, օպերատիվ և մարտավարական բնույթի պլանների և ծրագրերի, ըստ ռազմական գործողությունների ձևերի զորքերի` ներառյալ աշխարհազորի և տարածքային պաշտպանու​թյան, Հայաստանի Հանրապետության տա​րածքի օպերատիվ սարքավորման (կահա​վորման), գործողությունների նախա​պատ​րաստման և վարման, զորքերի ծավալման (այդ թվում զորահավաքային), նրանց մարտունակության, մարտական հերթապա​հության կրման ձևերի ու եղանակների վերաբերյալ փաստաթղթերի բովանդակու​թյան, ղեկավարման համակարգի փոխդա​սավորության, գործունեության հաջորդակա​նության, համակարգի հասանելիության, ամբողջա​կանության, համակողմանի ապահով​ման, այդ թվում` խաղաղ և պատե​րազ​մա​կան ժամանակ զոհերի և վիրավորների թվաքանակի, անձնակազմի գտնվելու վայրը անհայտ և գերեվարված անձանց, զինված ուժերի բարձրաստիճան հրամանատա​րա​կան կազմի վերաբերյալ տեղեկատվությունը և գաղտնիության դեմ ուղղված սպառ​նա​լիքները չեզոքացնելու միջոցառումները,,



2) «բ» ենթակետում «դրանց բառից հետո լրացնել «անվանումների, բառը և կետադրական նշանը,



3) դ ենթակետում միավորումների ու զորամասերի տեղաբաշխման, դրանց իրական անվանումների բառերը փոխարինել , պաշտ​պա​նության նախարարության կառուցված​քային ստորաբաժանումներ բառերով,

4)  լրացնել նոր «զ» և «է» ենթակետեր՝ հետևյալ բովանդակությամբ. 


«զ. բարձրագույն սպայական և հրամանատարական պաշտոն զբաղեցնող զին​ծա​ռայողների կողմից ներկայացվող հայտարարագրերը,


  
է. ԶՈՒ կարիքների համար իրակա​նացրած գնումների վերաբերյալ տեղեկատ​վությունը, որի ցանկը հաստատվում է Հայաստանի Հանրապետության կառա​վարու​թյան որոշմամբ,»:
	Ընդունվել է
Նախագծի 8-րդ հոդվածի 1-ին մասի 1-ին կետի «ա» ենթակետը շարադրվել է նոր խմբագրությամբ:

Ընդունվել է

Կատարվել է համապատասխան փոփո-խություն:

Ընդունվել է

Կատարվել է համապատասխան փոփո​խություն:

Չի ընդունվել

Առաջարկությունը հիմնավորված չէ: Հա​մա​պա​տասխան հիմնավորման դեպքում կարծում ենք խնդիրը պետք է կարգավորվի «Հանրային ծառայության մասին» օրենքի շրջանակներում:
Ընդունվել է
Կատարվել է համապատասխան փոփո​խություն:



	5. Նախագծի 8-րդ հոդվածի 1-ին մասում՝


1) 3-րդ կետում լրացնել նոր «զ» (ներկայիս՝ ը ենթակետ) ենթակետ՝ հետևյալ բովանդակությամբ.


 «զ. տնտեսության զորահավաքային ծրագրերի և պլանների մասին:,



2) 4-րդ կետում օպերատիվ-հետախուզական բառերից հետո լրացնել , զինված ուժերի հետախուզական կետադրա​կան նշանը և բառերը,



3) 4-րդ կետի թ (ներկայիս՝ ժ ենթակետ) ենթակետում սահմանի բառից հետո լրացնել պահ​պանու​թյան և բառերը: 

	Ընդունվել է
Կատարվել է համապատասխան փոփո​խություն:

Չի ընդունվել


Նախագծի 8-րդ հոդվածի 1-ին մասի         4-րդ կետում զինված ուժերի մասով առանձին շեշտադրում կատարելը նպատակահարմար չէ: «Հետախուզական» բառը վերաբերում է նաև Զինված ուժերին:
Ընդունվել է

Կատարվել է համապատասխան փոփո​խություն:

	6. Նախագծի 9-րդ հոդվածի 1-ին մասի 5-րդ կետում տեղեկությունները բառից հետո լրացնել , բացառությամբ պատերազմական և ռազմական դրության ժամանակ բառերը:

	Չի ընդունվել

ՀՀ արդարադատության նախարարության առաջարկության հիման վրա նախագծի  9-րդ հոդվածի 1-ին մասի 5-րդ կետը  հանվել է:

	7. Նախագծի 14-րդ հոդվածի 2-րդ մասի 2-րդ նախադասությունը շարադրել հետև​յալ խմբագրությամբ.


 Նշված մարմինների ղեկավարները, իրավասու են երկարացնել գաղտ​նագրված տեղեկությունների ցանկի գործողության ժամկետները` յուրաքանչյուր անգամ 5 տարի ժամկետով::

	Չի ընդունվել

Նախապատվությունը  տրվել է գործող խմբա​գրությանը:



	8. Նախագծի 15-րդ հոդվածի 7-րդ մասում «ժամանակ, բառից հետո լրացնել «, Հայաստանի Հանրապետության վրա զինված հարձակման, դրա անմիջական վտանգի առկայության և ռազմական գործողությունների պայմաններում բառերը և կետադ​րա​կան նշանը:

	Ընդունվել է

Կատարվել է համապատասխան փոփո​խություն:

	9. Նախագծի 16-րդ հոդվածում լրացնել նոր         4-րդ մաս՝ հետևյալ բովան​դա​կու​թյամբ. 


4. Պաշտպանության նախարարության համակարգում մշակված «հատուկ կարևորության և «հույժ գաղտնի բնույթի տեղեկությունները և կրիչները պետական կառավարման, պետական և տեղական ինքնակառավարման մարմիններին, կազմա​կեր​պություններին, իրավաբանական անձանց, հիմնարկներին փոխանցման և իրա​վապահ մարմինների կողմից առգրավման ենթակա չեն: Նշված տեղեկություններին իրավասու պաշտոնատար անձը կարող է ծանոթանալ տեղում` պետական լիազոր մարմնի ղեկավարի հետ համաձայնեցված կարգով::
	Չի ընդունվել

Առաջարկությունը հիմնավորված չէ, և պարզ չէ Պաշտպանության նախարա​րության համար բացառություն նախա​տեսելու անհրաժեշտությունը:


	10. Նախագծի 18-րդ հոդվածում լրացնել նոր        4-րդ մաս՝ հետևյալ բովան​դա​կու​թյամբ. 


4. Սույն հոդվածի 3-րդ մասով նախատեսված տեղեկություններին տիրապե​տող անձի մարտական գործողությունների ժամանակ զոհվելու կամ գերեվարվելու դեպ​քերում մինչ այդ պետական գաղտնիք պարունակող տեղեկությունների պահպանու​թյան ուղղությամբ անհրաժեշտ միջոցներ ապահովելու պարտականություն ունեցող անձն ազատվում է պատասխանատվու​թյունից::

	Չի ընդունվել

Առաջարկությունը հիմնավորված չէ:



	11. 20-րդ հոդվածում՝


1) 2-րդ մասում քաղաքացիները բառից հետո լրացնել , այդ թվում՝ պահես​տա​զորում հաշվառված և այլ զորամասերում համապատասխան թույլտվություն պահանջող հաստիքներին կցագրված անձնակազմը բառերը,



2) լրացնել 8-րդ մաս` հետևյալ բովան​դա​կությամբ. 


8. Ռազմական դրության ժամանակ մար​տական գործողություններից բխող անհրա​​ժեշտությամբ պայմանավորված, Հա​յաս​​տանի Հանրապետության պաշտ​պա​նու​թյան նախա​րա​րության համակարգում թույլատրվում է պետական գաղտնիքներին առնչվելու թույլտվու​թյուն պահանջող պաշտոն​ներում նշանակել առանց համա​պա​տաս​խան թույլտվության ձևակերպ​ման: Այն ձևակերպվում է հետագայում` օրենքով սահման​ված կարգով::

	Չի ընդունվել

Քաղաքացի բառն ավելի ընդհանրական է, իր մեջ ներառում է նաև պահես​տա​զորում հաշվառված և այլ զորա​մասերում համապատասխան թույլտվություն պա​հան​ջող հաստիքներին կցագրված անձ​նա​կազմին և վերջիններիս մաոսվ առան​ձին շեշտադրում կատարելը նպատակա​հարմար չէ:
Ընդունվել է
Կատարվել է համապատասխան փոփո​խություն:



	12.  Նախագծի 21-րդ հոդվածի 2-րդ մասի 3-րդ (ներկայիս 4-րդ) կետը հանել:

	Չի ընդունվել

Առաջարկությունը հիմնավորված չէ: Նշված կետով նախատեսված կարգա​վորումը կարող է պետական գաղտնիք պարունակող տեղեկությունների պաշտ​պանու​թյան և պահպանության առումով կանխարգելիչ դեր ունենա:

	13. Նախագծի 24-րդ հոդվածի 1-ին մասում պետական և տեղական ինքնա​կա​ռավարման մարմնի բառերը փոխարինել պետական և տարածքային կառավարման, տեղական ինքնակառավարման մարմինների բառերով:
	Չի ընդունվել

Պետական մարմին հասկացությունն իր մեջ ներառում է նաև տարածքային կառավարման մարմինը:



	14. Նախագծի 25-րդ հոդվածի 4-րդ մասում քննչական բառից հետո և շաղ​կապը հանել, իսկ , դատախազական մարմին​ներում բառերից հետո լրացնել պաշտ​պանության նախարարության համակարգում բառերը:
	Չի ընդունվել

Նախագծի 25-րդ հոդվածի 4-րդ մասը հանվել է:

	15. Նախագծի 30-րդ հոդվածի 3-րդ մասում կատարողը և բառից հետո լրաց​նել (կամ) բառը:
	Չի ընդունվել

«Ծառայողական օգտագործման համար» նշման անհրաժեշտության վերջնական որոշում կայացնողն այն ստորագրելու կամ հաստատելու իրավասություն ունեցող պաշտոնատար անձն է:

	16. Նախագծի 30–րդ հոդվածի 4-րդ մասում համապատասխան բառը փոխա​րինել այդ տեղեկությունը պարունակող փաստաթուղթը ստորագրելու կամ հաստա​տելու իրավասու​թյուն ունեցող բառերը:

	Ընդունվել է

Կատարվել է համապատասխան փոփո​խություն:

	17. Նախագծի 31–րդ հոդվածի 1-ին մասում ժամկետով բառից հետո լրացնել ՝ բացա​ռու​թյամբ պաշտպանության նախարա​րության համակարգի տեղեկատվության բառերը:

	Չի ընդունվել

Առաջարկությունը հիմնավորված չէ:

	18. Նախագծի 33-րդ հոդվածի 3-րդ մասում տասնամսյա բառը փոխարինել վեցամսյա բառով:

	Չի ընդունվել

Օրենքից բխող ենթաօրենսդրական նոր​մատիվ իրավական ակտերի ընդունման համար սահմանվել է ողջամիտ` տասնամսյա ժամկետ, ինչով պայմանա​վորված նախապատվությունը տրվել է գործող խմբագրությանը:

	7. ՀՀ բարձր տեխնոլոգիական արդյունաբերության նախարարություն
	11.10.2021թ.

	
	N 01/17.1/6218-2021

	1. «Վարչական իրավախախտումների վերա​բերյալ Հայաստանի Հանրապետության օրենս​գրքում լրացումներ և փոփոխություններ կատարելու մասին» և «Քաղաքացիական ծառայության մասին» օրենքում փոփոխու​թյուն​ներ կատարելու մասին» օրենքների նախագծերի վերնագրերում «ՓՈՓՈԽՈՒ​ԹՅՈՒՆՆԵՐ» բառն անհրաժեշտ է փոխա​րինել «ՓՈՓՈԽՈՒԹՅՈՒՆ» բառով՝ հաշվի առնելով, որ օրենքների նախագծերով նախատեսվում կատարել մեկ փոփոխություն:
	Մասամբ է ընդունվել

«Քաղաքացիական ծառայության մասին» օրենքում փոփոխություններ կատարելու մա​սին» օրենքի նախագծով ոչ թե մեկ, այլ երկու փոփոխություն է նախատեսվում կատարել:  

	2.«Վարչական իրավախախտումների վերա​բեր​յալ Հայաստանի Հանրապետության օրենս​գրքում լրացումներ և փոփոխություններ կատարելու մասին» օրենքի նախագծի 1-ին հոդվածում և Հայաստանի Հանրապետության քրեական օրենսգրքում փոփոխություններ և լրացումներ կատարելու մասին» օրենքի նախագծի 1-ին հոդվածում օրենսգրքերի անվանման հիշատակումն անհրաժեշտ է կատարել հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասի և 18-րդ հոդվածի 5-րդ մասի պահանջները։
	Ընդունվել է
Կատարվել է համապատասխան փոփո​խություն:

	8. ՀՀ կրթության, գիտության, մշակույթի և սպորտի նախարարություն
	14.10.2021թ.

	
	N 01/23440-2021

	«Պետական պաշտոններ և պետական ծա​ռայության պաշտոններ զբաղեցնող անձանց վարձատրության մասին» ՀՀ օրենքի 8-րդ հոդվածի 1-ին մասը «կատարելու» բառից հետո լրացնել «, Հայաստանի Հանրապետու​թյան օրենսդրությամբ սահմանված պետական գաղտնիք պարունակող տեղեկություններին առնչվելու» բառերով:
	Չի ընդունվել

Տվյալ հարցն արդեն իսկ կարգավորվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» օրենքի նախագծի 2-րդ հոդվածի շրջանակներում:

	9. ՀՀ քննչական կոմիտե
	13.10.2021թ.

	
	N 01/22/67654-2021

	1. Առաջարկվում է «Սահմանադրական դատա​րանի մասին» սահմանադրական օրենքում լրացում կատարելու վերաբերյալ Նախագծին կից տեղեկանքի 3-րդ մասում «Պետական մասին» բառերը փոխարինել «Պետական գաղտնիքի մասին» բառերով:
	Ընդունվել է

Կատարվել է համապատասխան փոփո​խություն:

	2. «Պետական գաղտնիքի մասին» ՀՀ օրենքի Նախագծի 21-րդ հոդվածի 1-ին մասի 7-րդ կետը պետական գաղտնիք պարունակող տեղեկություններին առնչվելու մերժման հիմքերի շարքում նախատեսում է անձի կողմից պետական գաղտնիքին առնչվող օրենսդրության խախտման համար քրեական պատասխանատվության ենթարկված լինելը: 
Առաջարկվում է պետական գաղտնիք պարունակող տեղեկություններին առնչվելու մերժման հիմքերի շարքում նախատեսել նաև այն դեպքերը, երբ պետության անվտան​գության դեմ ուղղված հանցանք կատարած անձն օրենքով սահմանված կարգով ոչ ռեաբիլիտացնող հիմքով ազատվել է  քրեական պատասխանատվությունից:
	Ընդունվել է

Նախագծի 21-րդ հոդվածի 1-ին մասը լրացվել է նոր` 8-րդ կետով:

	10. ՀՀ ֆինանսների նախարարություն
	14.10.2021թ.

	
	N 01/11-1/16775-2021

	1. «Պետական գաղտնիքի մասին» օրենքի նախագծի (այսուհետ՝ Նախագիծ) 8-րդ հոդվածը սպառիչ թվարկում է պետական գաղտնիքի շարքին դասման ենթակա տեղեկությունների ցանկը` բացառելով այդ ցանկում չընդգրկված, սակայն պետության կողմից պաշտպանության ենթակա այն տեղեկությունների ներառումը, որոնց տարա​ծումը կարող է ծանր հետևանքներ առաջացնել Հայաստանի Հանրապետության անվտան​գության համար:


- Միևնույն ժամանակ անհրաժեշտ ենք համարում անդրադառնալ Մարդու իրավունք​ների Եվրոպական դատարանի կողմից «անհրաժեշտ է ժողովրդավարական հասա​րակությունում», «ազգային անվտան​գության» պաշտպանության համար հարցի համա​տեքստում արտահայտված իրավական դիրքորոշումներին։ Այսպես, նախադեպային իրավունքի ուսումնասիրու​թյունը հանգում է հետևյալին՝ տեղեկատ​վությունն ազգային անվտանգության սպառնա​լիքի հիմքով չի կարող արգելվել կամ դրա տարածողները չեն կարող ենթարկվել պատասխանատվության, եթե այդ տեղեկատ​վու​թյունն արդեն իսկ հանրային է,

- անդամ պետությունը չի կարող անվերապահորեն դասակարգել ազգային անվտանգության բնագավառում ամբողջ տեղակատվությունը և հետևաբար նախապես արգելել դրա տարածումը։ Այս պրոցեսում պետք է հաշվի առնել նաև այդ տեղեկություններին ծանոթանալու հանրային հետաքրքրությունը։
	Չի ընդունվել
 Նախագծի 8-րդ հոդվածով մանրամասն նշված են պետական գաղտնիքի շարքին դասման ենթակա տեղեկությունների  համապա​տասխան բնա​գավառները և այդ բնագավառների այն տեղեկությունները որոնց տարածումը կարող է ծանր հետևանքներ առաջացնել Հայաստանի Հանրապետության անվտանգության հա​​մար: Նախագծի ընդունումից հետո Կառավարության կողմից հաստատվելու է պետական գաղտնիքի շարքին դասման ենթակա տեղեկությունների ցանկը, իսկ պետական համապատասխան մարմինների պաշտոնատար անձանց կողմից` գաղտնագրման ենթակա տեղեկությունների ընդլայնված գերատեսչական ցանկերը: Այսինքն նախագծի 8-րդ հոդվածով նշված պետական գաղտնիքի շարքին դասման ենթակա տեղեկությունների   բնա​գավառները հանդիսանալու են որպես ուղենիշ վերոհիշյալ ցանկերը կազմելիս: Ինչ վերաբերում է տեղեկությունն ազգային անվտանգության սպառնալիքի հիմքով տարածելու արգելքին կամ տարածողներին պատասխանա​տվու​թյան ենթարկելուն, ապա տվյալ կարգավո​րումները չնախատեսելու դեպքում հնարա​վոր չի լինի պաշտպանել և պահպանել պե​տա​կան գաղտնիք պարունակող տեղեկու​թյունը և օրենքի պահանջները խախտած անձանց նկատմամբ կիրառել պատասխա​նա​տվու​թյան միջոցներ:

	2. Նախագծի 10-րդ հոդվածով սահմանվում են գաղտնագրման սկզբունքները, սակայն Նա​խա​​գծում ներկայացված գաղտնագրման օրինականության և գաղտնագրման արդիակա​նության սկզբունքների բնորոշումներն ամ​բողջու​թյամբ չեն բացահայտում դրանց բովանդակությունը և բավարար չափով հստակ չեն, ուստի առաջարկում ենք խմբագրել՝ ապահովելով այդ սկզբունքների հստա​կությունը, մատչելիությունը և միանշանակ ընկալումը: 
	Չի ընդունվել
Նախագծի 10-րդ հոդվածով նախա​տեսված գաղնագրման սկզբունքները հստակ են և դրանք խմբագրելու անհրա​ժեշ​տությունը բացակայում է:

	3. Նախագծի 13-րդ հոդվածի 1-ին մասի համաձայն՝ տեղեկությունները պետական գաղտնիքի շարքին դասելու լիազորու​թյուններով օժտված պաշտոնատար անձինք իրավասու են կազմակերպությունների, իրավաբանական անձանց և քաղաքացիների սեփակա​նությունը հանդիսացող տեղեկու​թյունների գաղտնագրման մասին որոշումներ ընդունել, եթե դրանք պարունակում են պետական գաղտնիքի շարքին դասվող տեղեկություններ: Նշված տեղե​կատվության գաղտնագրումն իրականացվում է տեղեկատ​վության սեփականատիրոջ ներկայաց​մամբ կամ պետական համապատասխան մարմնի նախաձեռնությամբ` հատուցելով դրա հետևանքով սեփականատիրոջը հասցվող վնասը: Փոխհատուցումը կատարվում է պետական բյուջեի միջոցներից և դրա չափը որոշվում է տեղեկության սեփականատիրոջ և պետական այն մարմնի միջև կնքված պայմանագրով, որի պաշտպանության տակ անցնում է այդ տեղեկությունը: Պայմանագրում նախատեսվում է նաև տեղեկության սեփակա​նատիրոջ պարտավորությունը` տեղեկությունը չտարածելու վերաբերյալ:

Նույն հոդվածի 2-րդ մասի համաձայն՝ պայմանագիրը ստորագրելուց հրաժարվելու դեպքում տեղեկության սեփականատերը գրավոր նախազգուշացվում է պետական գաղտնիք պարունակող տեղեկությունները տարածելու համար օրենքով նախատեսված պատասխա​նատվության մասին և հարցը ենթակա է լուծման դատական կարգով:

Վերոգրյալի կապակցությամբ գտնում ենք, որ իրավաբանական և ֆիզիկական անձանց սեփականությունը հանդիսացող տեղեկություն​ների գաղտնագրման մեխանիզմի կիրառումը, գաղտնագրման հետևանքով տեղեկատվության սեփականատիրոջ կրած վնասների հատուցման կառուցակարգի նախատեսմամբ, պրակտիկ կիրառության տեսանկյունից ունի լրացուցիչ հիմնավորման անհրաժեշտություն և խնդրահ​արույց է: Հետևապես առաջարկում ենք քննարկել այլ տարբերակ և իրավաբանական անձանց և քաղաքացիների սեփականությունը հանդիսա​ցող պետական գաղտնիքի շարքին դասվող տեղեկությունների գաղտնագրումն իրակա​նացնել առանց իրավաբանական և ֆիզի​կական անձանց սեփականության իրավունքից զրկելու և վնասը փոխհատուցելու մեխանիզմի՝ նախազգուշացնելով պետական գաղտնիք կազմող տեղեկությունները տարածելու համար օրենսդրությամբ նախա​տեսված պատաս​խանա​տվության մասին:
	Ընդունվել է
Նախագծի 13-րդ հոդվածի 1-ին մասը խմբագրվել է: 

	4. Նախագծի 17-րդ հոդվածի համաձայն՝ պետական գաղտնիք պարունակող տեղեկու​թյունների օգտագործմամբ համատեղ և այլ աշխատանքներ կատարելու անհրաժեշտության դեպքում այդ աշխատանքների պատվիրատուի` պետական և տեղական ինքնակառավարման մարմինների, իրավաբանական անձանց և համատեղ աշխատանքներում ներգրավվող պետական կամ ոչ պետական հիմնարկի կամ կազմակերպության, ինչպես նաև ֆիզիկական անձի միջև կնքվում է համատեղ աշխա​տանքներ կատարելու մասին պայմանագիր, որում, այլ անհրաժեշտ պայմանների հետ մեկտեղ, ամրագրվում են պետական գաղտնիք պարու​նակող տեղեկությունների պահպա​նության ապահովման ուղղությամբ կողմերի փոխադարձ պարտավորությունները (ինչպես աշխատանք​ների կատարման ընթացքում, այնպես էլ դրանց ավարտից հետո), պայմանագրի գործողության վաղաժամկետ դա​դա​րեցման հիմքերը, ինչպես նաև սահմանվում են փոխանցվող տեղեկությունների պահպանության ուղղությամբ աշխատանքների ֆինանսավորման պայման​ները:


Մինչդեռ Նախագծի 28-րդ հոդվածի համաձայն՝ պետական գաղտնիք պարունակող տեղեկությունների պահպանությանն ուղղված միջոցառումների ֆինանսավորումն իրականաց​նում են պետական և տեղական ինքնա​կառավարման մարմինները` իրենց բյուջետային միջոցների հաշվին, իսկ նույն օրենքին համապատասխան պետական գաղտնիք պարունակող տեղեկությունների օգտագործ​մամբ աշխատանքներ կատարող ոչ պետական կազմակերպությունները, իրավա​բա​նական անձինք` իրենց միջոցների հաշվին:

Ուստի նկատի ունենալով նախագծի 28-րդ հոդվածի կարգավորումը պետական գաղտնիք պարունակող տեղեկությունների պահպանու​թյանն ուղղված միջոցառումների ֆինանսավոր​ման վերաբերյալ՝ առաջարկում ենք Նախագծի 17-րդ հոդվածի 2-րդ մասը խմբագրել և հանել «ինչպես նաև սահմանվում են փոխանցվող տեղեկությունների պահպա​նության ուղղությամբ աշխատանքների ֆինան​սա​​վորման պայման​ները:» բառերը: 
	Ընդունվել է

Կատարվել է համապատասխան փոփո​խու​թյուն:

	5. Նախագծի 22-րդ հոդվածի 1-ին մասի 1-ին կետում «չեղյալ է հայտարարվել» բառերն անհրաժեշտ է փոխարինել «լուծվել կամ անվավեր է ճանաչվել» բառերով: 

	Ընդունվել է

Կատարվել է համապատասխան փոփո​խու​թյուն:

	6. «Պետա​կան պաշտոններ և պետական ծառայության պաշտոններ զբաղեցնող անձանց վարձատրու​թյան մասին» Հայաստանի Հանրա​պետության օրենքում լրացումներ կատարելու մասին» օրենքի նախագծով նախատեսվում է         ՀՀ օրենսդրությամբ սահմանված պետական գաղտնիք պարունակող տեղեկություններին առնչվելու համար պետական պաշտոն և պետական ծառայության պաշտոն զբաղեցնող անձանց տրամադրել հավելում՝ ՀՀ կառա​վա​րության սահմանած կարգով և չափով: 

«Հայաստանի Հանրապետության քրեա​կան օրենսգրքում փոփոխություններ և լրացում կատարելու մասին» օրեն​քի նախագծի 2-րդ հոդվածի համաձայն՝ «Հատուկ կարևորության» և «Հույժ գաղտնի» դրոշմագիր ունեցող պետական գաղտնիք  պարունակող տեղեկու​թյունները դրա հետ առնչվելու իրավունք չունեցող անձի կողմից հրա​պարակելը պատժվում է կալանքով՝ առավելագույնը երկու ամիս ժամկետով, կամ ազա​տազրկմամբ՝ առավելագույնը երկու տարի ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը երկու տարի ժամկետով:

Վերոգրյալի կապակցությամբ հայտ​նում ենք, որ նախագծերի ընդունումը հանգեցնելու է ՀՀ պե​տական բյուջեից լրա​ցուցիչ միջոցների հատկացման անհրա​ժեշտու​թյան, որի
 ֆինանսական գնահատա​կանը բացակայում է։
Միաժամանակ հայտնում ենք, որ         ՀՀ կա​ռավարության հավանությանն արժա​նա​​ցած և ՀՀ Ազգային ժողով ներկայացված            ՀՀ 2022 թվականի պետական բյուջեի նախա​գծով վերը նշված նպատակների համար համապատասխան միջոցներ նախատեսված չեն։
	Մասամբ է ընդունվել
Նախագծի փաթեթից հանվել է «Պետա​կան պաշտոններ և պետական ծառայության պաշտոններ զբաղեցնող անձանց վար​ձատրու​​թյան մասին» Հայաստանի Հանրա​պետության օրենքում լրացումներ կատարելու մասին» օրենքի նախագիծը` համապատասխան փոփոխություններ են կատարվել նաև «Պետական գաղտնիքի մասին» օրենքում:
   «Հայաստանի Հանրապետության քրեա​կան օրենսգրքում փոփոխություններ և լրացում կատարելու մասին» օրեն​քի նախագծի ընդունումը Հայաստանի Հանրապետության պետական բյուջեից լրացուցիչ միջոցների հատկացման անհրաժեշտության հետ կապելն անհասկանալի է:

	11. ՀՀ ոստիկանություն
	15.10.2021թ.

	
	N 1/21/69211-21

	«Պետական գաղտնիքի մասին» օրենքի նախագծի 33-րդ հոդվածի 1-ին մասով սահմանվող օրենքն ուժի մեջ մտնելու ժամկետն առաջարկվում է հետաձգել մինչև դրանից բխող ենթաօրենսդրական նորմատիվ իրավական ակտերի ընդունումը` հետագա անճշտու​թյուններից և հակասություններից խուսափելու նպատակով, հաշվի առնելով նաև այն հանգամանքը, որ գաղտնիք պարունակող տեղեկությունների գաղտնիության աստիճան​ների տարանջատման հիմքով որոշվելու են քրեական կամ վարչական պատասխանա​տվության տեսակները:
	Չի ընդունվել
Օրենքից բխող ենթաօրենսդրական նոր​մատիվ իրավական ակտերի ընդունման համար սահմանվել է ողջամիտ` տասնամսյա ժամկետ, որի ընթացքում համապատասխան իրավական ակտերի նախագծերը մշակելիս հնարավոր կլինի խուսափել անճշտու​թյուն​ներից և հակասություններից:

	«Վարչական իրավախախտումների վերա​բեր​յալ Հայաստանի Հանրապետության օրենս​գրքում լրացումներ և փոփոխություններ կատարելու մասին» օրենքի նախագծի 1-ին հոդվածով նախատեսված 9-րդ և 37-րդ հոդվածներում կատարող փոփոխություններն անհրաժեշտ է շարադրել առանձին հոդ​վածների տեսքով, միաժամանակ, նույն հոդ​վածով լրացվող 10-րդ մասում «իրավա​խախտման փաստը հաստատող որոշման» հասկացությունն անհրաժեշտ է հստակեցնել:
	Չի ընդունվել
Նախապատվությունը տրվել է գործող խմբագրությանը: «Իրավախախտման փաս​տը հաստատող որոշում» հասկացու​թյունը ինքնին հստակ է, դա այն որոշումն է, որով հաստատվում է անձի կողմից իրավա​խախտում կատարելու փաստը: Բացի այդ, տվյալ հասկացությունը կիրառվում է նույն օրենսգրքի տարբեր հոդվածներում:

	12. ՀՀ արտաքին գործերի նախարարություն
	12.10.2021թ.

	
	N 1111/42529-21

	«Պետական գաղտնիքի մասին» ՀՀ օրեն​քի նախագծում առաջարկում ենք նախա​տեսել առանձին իրավական կարգավորումներ երկքաղաքացիություն ունեցող ՀՀ քաղաքա​ցիների համար՝ հաշվի առնելով ՀՀ պետական կառավարման համակարգի մարմիններում առավել մեծ թվով սփյուռքահայ մասնագետ​ների ներգրավման միտումը: 

Պետական գաղտնիք հանդիսացող տեղեկություններին առնչվելու թույլտվություն ունեցող անձանց՝ տվյալ տեղեկատվությանը հասանելիության իրավունքի սահմանափակ​ման հիմքերն ամրագրող հոդվածում (Հոդված 23) պետք է ներդրվեն կարգավորումներ երկ​քաղա​քացիություն ունեցող ՀՀ քաղաքա​ցիների վերաբերյալ։  



Նույն օրենքի շրջանակներում Ձեր ուշադրությունն ենք հրավիրում այն հանգա​մանքին, որ «Գաղտնի» դրոշմագիրը ունեցող տեղեկություններն անզգուշորեն կամ դիտա​վորյալ հրապարակելն առաջացնում է միայն վարչական պատասխանատվություն։ Առա​ջար​կում ենք նաև, որպիսի նախատեսվի կարգավորում այն առումով, որպիսի «Գաղտնի» դրոշմագիրը ունեցող տեղեկու​թյունները 1-ից ավելի անգամ առանց թույլտվության հրապարակած անձը օրենս​դրորեն զրկվի որոշակի պաշտոններ զբաղեց​նելու կամ որոշակի գործունեությամբ զբաղ​վելու իրավունքից՝ առնվազն 1 տարի ժամ​կետով։

Առաջարկում ենք 27-րդ հոդվածի վերնագիրը խմբագրել՝ «թույլտվության դադա​րեցման» բառերը փոխարինելով «թույլտվու​թյուն ստանալու և դադարեցնելու» բառերով, քանի որ հոդվածը վերաբերվում է թույլտվու​թյուն ստանալու և դադարեցնելու առանձնա​հատկություններին, ինչպես նաև առաջարկում ենք հնարավորինս հստակեցնել նույն հոդվածի 2-րդ (ներկայումս՝ 3-րդ) մասը: 

	Չի ընդունվել

«Հայաստանի Հանրապետության քաղա​քա​ցիու​թյան մասին» օրենքի 13.1 հոդվածի 3-րդ պարբերության համաձայն` Հայաստանի Հանրապետության քաղա​քա​ցին Հայաս​տանի Հանրապետության համար ճանաչվում է միայն որպես Հայաստանի Հանրա​պե​տության քաղա​քացի:

Չի ընդունվել

Տես նախորդ մեկնաբանությունը: Բացի այդ, անհրաժեշտ է նկատի ունենալ, որ նախագծի 23-րդ հոդվածում խոսքը գնում է ոչ թե համապատասխան անձանց տեղեկատվու​թյանը հասանաելիության իրավունքի սահ​մա​նափակմանը, այլ պետա​կան գաղտնիք պարունակող տեղեկություններին առնչվելու իրավունք ունեցող կամ նախկինում ունեցած քաղաքացիների տվյալ հոդվածի 1-ին մասով նախատեսված սահմանա-փակումներին:
Չի ընդունվել

«Գաղտնի» դրոշմագիր ունեցող տեղե​կությունները դրա հետ ծանոթանալու իրավունք ունեցող և դա նրան վստահված կամ ծառայության բերմամբ հայտնի դար​ձած անձի կողմից դիտավորությամբ հրա​պարակելու համար նախատեսվում է սահմանել ոչ թե վարչական, այլ քրեական պատասխանատվություն և տվյալ հանցանքը կատարած անձի նկատմամբ կարող է կի​րառ​վել որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկում պատժի տեսակը: Մնացած մասով առաջարկվող կարգա​վորում​ները նախա​տեսելը նպատակահար​մար չէ:

Մասամբ է ընդունվել

Նախագծի 27-րդ հոդվածի վերնագիրը խմբագրվել է, իսկ նույն հոդվածի 2-րդ (ներկայումս՝ 3-րդ) մասը հստակ է շարադրված և այն խմբագրելու անհրաժեշտությունը բացա​կայում է:

	13. ՀՀ էկոնոմիկայի նախարարություն
	20.10.2021թ.

	
	N 01/15192-2021

	1. «Պետական գաղտնիքի մասին» օրենքի նախագծի (այսուհետ` Նախագիծ)` 

ա) 3-րդ հոդվածի 1-ին մասի 2-րդ կետով «պետական գաղտնիքը» ի թիվս այլ պայ​մանների բնորոշվում է Հայաստանի Հան​րապետության անվտանգությանը հասցվող վնասով:
Իրավասու մարմինների կողմից գաղտնագրման անհրաժեշտության տե​​ս​ան​կյունից հստակեցման կարիք ունի` արդյոք «Հայաստանի Հանրապետության անվտան​գությունը» փոխկապակցված է «Ազգային անվտանգության մարմինների մասին» օրենքի 1-ին հոդվածով սահմանված «Հայաստանի Հանրապետության ազգային անվտան​գության» հասկացության հետ և այդպիսին ենթադրվելու դեպքում առաջարկում ենք ապահովել տերմինների միասնակա​նությունը կամ ապահովել իրավակար​գավորման հստա​կությունը:

բ) 3-րդ հոդվածի 1-ին մասի 2-րդ կետի «պետական գաղտնիք» հասկացության մեջ ներառված է նաև այն տեղեկությանը, որի տարածումը կարող է վնաս հասցնել Հայաստանի Հանրապետության միջազգային պայմանագրերին մասնակցող պետություն​ներին և կազմակերպություններին:


Նախևառաջ հարկ է նշել, որ այսպիսի ձևակերպման դեպքում Հայաստանի Հանրապետությունը օրենքով ստանձնում է պարտականություն ապահովելու այլ պետությունների անվտանգությանը սպառ​նա​ցող տեղեկությունների պաշտպանու​թյունը, որի նպատակը հստակ չէ և բացահայտված չէ հիմնավորման մեջ:

Միաժամանակ, «տարածումը կարող է վնաս հասցնել Հայաստանի Հանրա​պետու​թյան միջազգային պայմանագրերին մաս​նակցող պետություններին և կազմա​կերպություններին» ձևակերպումը բավա​կանին լայն է և, իրավական որոշակիության սկզբունքից ելնելով, հստակեցման կարիք ունի:
	Ընդունվել է
Նախագծի 3-րդ հոդվածով սահմանվել է «Հայաստանի Հանրապետության ազ​գային անվտանգության» հասկացությունը` «Ազգային անվտանգության մարմինների մասին» օրենքի 1-ին հոդվածին համահունչ: Այս կապակցությամբ համա​պատասխան փոփոխություններ են կատարվել նաև նախագծի ամբողջ տեքստում և «Հայաստանի Հանրա​պետության անվտանգություն» հասկա​ցությունը փոխարինվել է «Հայաստանի Հանրապետության ազգային անվտան​գություն» հասկացությունով:
Ընդունվել է
Կետը խմբագրվել է:

	2. Նախագծի 3-րդ հոդվածի 1-ին մասի 5-րդ և 6-րդ կետերով սահմանվում են պետական գաղտնիք պարունակող տեղեկությունների տարածումը և հրապարակումը: Հարկ է նշել, որ տեղեկությունների տարածում և հրա​պարակում պետք է համարվի գաղտնիք պարունակող տեղեկությունների ցանկացած ձևով մատչելի դարձնելը որևէ երրորդ անձի, ով այդպիսի տեղեկություններին առնչվելու թույլտվություն կամ իրավասություն չունի: Տվյալ դեպքում հիշյալ առաջարկը պայմանավորված է այն հանգամանքով, որ իրավակիրառ պրակտի​կայում մեկնաբա​նության կարիք ունի` «հրապարակում» եզրույթը վերաբերում է անձանց խմբի, թե ցանկացած իրավասություն չունեցող անձի: Հետևապես առաջարկում ենք Նախագծի 3-րդ հոդվածի 1-ին մասի 6-րդ կետում «այլ ձևով մատչելի դարձնելն է այն անձանց» բառերը փոխարինել «այլ ձևով մատչելի դարձնելն է այն անձին» բառերով:
	Չի ընդունվել
Տվյալ կարգավորումները վերաբերում են ինչպես պետական գաղտնիք պարու​նակող տեղեկություններին առնչվելու  թույլտվություն կամ իրավասություն չունեցող անձանց խմբին, այնպես էլ վերոհիշյալ թույլտվությունը կամ իրավա​սությունը չունեցող անձին: Հետևաբար, հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 8-րդ մասը (եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից) նախագծի նշված կետում փոփոխություն կատարելու անհրաժեշտությունը բացա​կայում է:

	3. Նախագծի 3-րդ հոդվածի 1-ին մասում առաջարկվում է սահմանել նաև «լիազոր մարմին» հասկացությունը:
	Ընդունվել է

Կատարվել է համապատասխան փոփո​խու​թյուն:

	4. Նախագծի 7-րդ հոդվածի 2-րդ մասով սահմանվում է Կառավարության լիազորու​թյունները, որոնց մի մասը կարող է Սահմանադրության 39-րդ, 75-րդ, 79֊րդ հոդվածների առումով խնդրահարույց լինեն, քանի որ իրավունքների, իրավունքների սահ​մա​նափակման, պարտականության իրավա​կարգավորումը վերապահվում է Կառա​վարության ենթաօրենսդրական իրավական ակտին (Տես Նախագծի 7-րդ հոդվածի 2-րդ մասի 10-րդ (ներկայումս՝ 7), 11-րդ (ներկայումս՝ 8), 21-րդ (ներկայումս՝ 15), 22-րդ (հանվել է) կետեր):
	Չի ընդունվել
Նշված հոդվածով Կառավարությանը նման լիազորություններ վերապահելը նպատակ է հետապնդում պաշտպանելու և պահպանելու պետական գաղտնիք պարունակող տեղեկությունները` բացա​ռելով դրա տարածումը: 

	5. Հաշվի առնելով, որ Նախագծի 3-րդ հոդվածի 1-ին մասի 2-րդ կետով արդեն իսկ սահմանվում է պետական գաղտնիքի հասկացությունը առաջարկում ենք Նախագծի 8-րդ հոդվածով պետական գաղտնիքի շարքին դասման ենթակա տեղեկությունները սպառիչ չսահմանել և որպես չափանիշ ունենալ հենց պետական գաղտնիք եզրույթը:
	Չի ընդունվել
Նախագծի 3-րդ հոդվածի 1-ին մասի 2-րդ կետով տրված է «պետական գաղտնիք» հասկացության ընդհանրական սահ​մանումը, միչդեռ 8-րդ հոդվածով մանրամասն նշված են պետական գաղտնիքի շարքին դասման ենթակա տեղեկությունների  համապատասխան բնա​գավառները և այդ բնագավառների վերաբերյալ առավել մանրամասն տեղեկությունները, ինչը նաև ուղենիշ կհանդիսանա տեղեկությունները պետական գաղտնիքի շարքին դասելու լիազորություններով օժտված պետական մարմինների ղեկավարների կողմից գաղտնագրման ենթակա տեղեկությունների գերատես​չական ցանկերը կազմելիս:

	6. Նախագծի 10-րդ հոդվածի 3-րդ մասով գաղտնագրման արդիականություն սկզբունքը համահունչ չէ բովանդակությանը, ուստի առաջարկում ենք վերախմբագրել:
	Չի ընդունվել
Գաղտնագրման արդիականության սկզբուն​քը համահունչ է դրա բովան​դակությանը և այն խմբագրելու անհրա​ժեշտությունը բացակայում է:

	7. Կարծում ենք` անհրաժեշտ է դիտարկել պետական գաղտնիք հանդիսացող առանձին տեղեկությունների ընդհանրապես ոչնչացման ենթակա չլինելու հանգամանքը:
	Չի ընդունվել
Տեղեկությունները ընդհանրապես ոչնչաց​ման ենթակա չլինելու վերաբերյալ իրավակարգա​վորումներ նախատեսելը նպատակա​հարմար չէ:

	8. Նախագծի 19-րդ հոդվածով սահմանված է առանձին կարևոր պաշտոններ զբաղեցնող անձանց տեղեկություններին առնչվելու թույլտվության երաշխավորվումը համապա​տասխան պաշտոնում նրանց ընտրվելուց կամ նշանակվելուց անմիջապես հետո և թույլտվություն չի ձևակերպվում: Մինչդեռ հարկ է նշել, որ պայմանավորված հիշյալ պաշտոն​ների կարևորությամբ մինչև պաշտոնի ստանձնումը օրենքով սահմանված կարգով հիշյալ պաշտոնների թեկնածուները առավել խիստ թույլտվության ռեժիմ պետք է անցնել: Ուստի, անհրաժեշտ է սահմանել առանձին ընթացակարգ հիշյալ պաշտոնների թեկնածուների համար:
	Չի ընդունվել
Առաջարկվող կարգավորումը նախա​տեսելը նպատակահարմար չէ, քանի որ տվյալ դեպքում խնդրահարույց կլինի մինչև պաշտոնի ստանձնումը թեկնա​ծուներին պետական գաղտնիք պարու​նակող տեղեկություններին առնչվե​լու թույլտվության տրամադրման գործըն​թա​ցի իրականացումը:

	9. Լրացուցիչ քննարկման կարիք ունի Նախագծի 23-րդ հոդվածի 3-րդ մասի դրույթը` հաշվի առնելով Սահմանադրության 40-րդ հոդվածի դրույթները:
	Չի ընդունվել
Նախագծի 23-րդ հոդվածը խմբագրվել է, բացի այդ անհրաժեշտ է նկատի ունենալ, որ հոդվածով նախատեսվող սահմանա​փակումները նպա​տակ են հետապնդում պաշտպանելու և պահպանելու պետական գաղտնիք պարունակող տեղեկություն​ները` բացա​ռելով դրա տարածումը: Բացի այդ, Սահմանադրության 40-րդ հոդվածի 4-րդ մասի համաձայն` ազատ տեղաշարժ​վելու իրավունքը կարող է սահմանափակ​վել միայն օրենքով, ինչը և նախագծով նախատեսվում է:

	10. Կարծում ենք` պետք է սահմանել անցումային դրույթ այն տեղեկությունների վերաբերյալ, որոնք պետական գաղտնիք են համարվել մինչև Նախագծի ընդունումը, ինչպես նաև այն անձանց թույլտվությունների վերաբերյալ, ովքեր թույլտվություն ստացել են մինչև Նախագծի ընդունումը:
	Ընդունվել է

Նախագծի 33-րդ հոդվածը լրացվել է նոր մասով, որով նախատեսվում է կանոնակարգել մինչև նախագիծն ուժի մեջ մտնելը տեղեկություններին շնորհված գաղտնիության դրոշմագրերի և գաղտնի տեղեկությունների հետ առնչվելու տրված թույլտվությունների հետ կապված հարաբերությունները:

	11. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին» օրենքի նախագծի 14.2-րդ գլխի լրացմամբ միևնույն արարքի համար նախատեսվում է միաժամանակ քրեական և վարչական պատասխանատվություն (Տես քրեական օրենսգրքի 306-րդ հոդված), մինչ​դեռ վարչական և քրեական պատասխանա​տվությունները միմյանցից տարանջատվում են արարքի ծանրության աստիճանով և նույն արարքի համար կրկնակի պատիժ չի կարող սահմանվել, հետևապես առաջարկում ենք կամ համընկնող հանցակազմն ապաքրեա​կանացնել, կամ նախատեսված վարչական պատասխանատվությունը հանել:
	Չի ընդունվել
«Վարչական իրավախախտումների վերա-բերյալ Հայաստանի Հանրապետության օրենսգրքում լրացումներ և փոփոխո​ւթյուն​ներ կատարելու մասին» օրենքի նախագծով վարչական պատասխանա​տվություն է նախատեսվում «Գաղտնի» դրոշմագիր ունեցող պետա​կան գաղտնիք պարունակող տեղեկություններն անզգու​շու​թյամբ այն անձի կողմից հրապա​րակելու համար, ով դրա հետ ծանոթանալու իրավունք ուներ, և ում դա վստահված է եղել կամ հայտնի է դարձել ծառայության կամ աշխատանքի բերմամբ: Նախատեսվում է նաև պատասխանա​տվություն «Գաղտնի» դրոշմագիր ունեցող պետական գաղտնիք պարունակող տեղեկությունները դիտավորությամբ այն անձի կողմից հրապարակելու համար, ով տվյալ տեղեկությունների հետ ծանո​թանալու իրավունք չունի կամ ում դա վստահված չի եղել կամ հայտնի չի դարձել ծառայության կամ աշխատանքի բերմամբ, իսկ ՀՀ քրեական օրենսգրքի 306-րդ հոդվածի 1-ին մասով քերական պատասխանատվություն է նախատեսված պետական գաղտնիք պարունակող տեղեկություններն դիտավորությամբ այն անձի կողմից հրապա​րակելու համար, ով  պետական գաղտնիքի հետ ծանոթանալու իրավունք ուներ, և ում դա վստահված է եղել կամ հայտնի է դարձել ծառայության կամ աշխատանքի բերմամբ: Վերոգրյալից հետևում է, որ վկայակոչված հոդվածների դիսպոզիցիաները տարբեր են, հետևաբար միևնույն արարքի համար քրեական և վարչական պատասխանա​տվություններ չեն նախատեսվում:  

	14. ՀՀ մարդու իրավունքների պաշտպան
	21.10.2021թ.

	
	N 01/13.7/5234-21

	«Պետական գաղտնիքի մասին» Հայաս​տանի Հանրապետության օրենքի և հարակից օրենքների նախագծերի վերաբերյալ ՀՀ մարդու իրավունքների պաշտպանի աշխատա​կազմի նկատառումները հանգում են հետևյալին.

1. «Պետական գաղտնիքի մասին» ՀՀ օրենքի նախագծի 23-րդ հոդվածով սահմանվում են իրավունքների ժամանակավոր սահմանափա​կումները: Մասնավորապես, սահմանվում է, որ նույն օրենքի 20-րդ հոդվածին համապա​տասխան պետական գաղտնիք պարունակող տեղեկություններին առնչվելու իրավունք ունեցող կամ նախկինում ունեցած քաղաքա​ցիների իրավունքները կարող են ժամանակա​վորապես սահմանափակվել, իսկ այդ սահմանափակումները կարող են վերաբերել «Հատուկ կարևորության», «Հույժ գաղտնի» և «Գաղտնի» դրոշմագիր ունեցող տեղեկու​թյուններին առնչվելու թույլտվություն ունեցող անձանց պաշտոնավարումից հետո 2 տարվա ընթացքում այլ պետության քաղաքացիություն ձեռք բերելու, որոշակի պետություններ մեկնելու, ինչպես նաև պաշտոնավարման ընթացքում որոշակի պետություններ այցելելու (այդ թվում` արձակուրդի նպատակով) իրա​վուն​քին:

Փաստորեն, պետական գաղտնիք կազմող տեղեկություններին առնչվելու թույլտվություն ունեցող անձանց վրա կոնկրետ պարտակա​նություններ դրվելուց բացի նրանց նկատմամբ լրացուցիչ սահմանափակումներ են նախա​տեսվում, որոնք առերևույթ առաջ են բերում անձի ազատ տեղաշարժվելու, ինչպես մասնա​վոր և ընտանեկան կյանքի անձեռնմխե​լիության սահմանադրական իրավունքներին անհամա​չափ միջամտության ռիսկ: Ընդ որում, Նախագծի հիմնավորումներում այդ սահ​մանա​փակումները հիմնավորող որևէ փաս​տարկ և միջազգային փորձի որևէ օրինակ չի բերվում: Նախագծին կից ներկայացված հիմնավո​րումները Նախագծի զուտ վերարտա​դրությունն են պատմողական ոճով:

Արդյունքում, չփարատված է մնում այն մտահոգությունը, որ Նախագծի 23-րդ հոդ​վածով նախատեսված սահմանափա​կում​ները համաչափ չեն օրենքի հետապնդած նպա​տակին և այդ առումով նաև արդյունավետ չեն այդ նպատակին հասնելու համար:

Եթե նախատեսված սահմանափա​կում​ների նպատակը պետական գաղտնիք կազմող տեղեկություններին առնչվելու թույլտվություն ունեցող անձանց կողմից այդ տեղեկու​թյունների հրապարակման հնարավոր դեպ​քերը կանխելն է, ապա պետք է հաշվի առնել, որ նման տեղեկություններ տիրապետող սուբյեկտը դրանք հրապարակելու մտադրու​թյուն ունենալու դեպքում այդ տեղեկու​թյունները կարող է հրապարակել նաև այլ միջոցներով (օրինակ` էլեկտրոնային եղանա​կով): Այսինքն, գաղտնի​ության ռեժիմի խախտման հնարավորությունը և հավանա​կանու​թյունը չի կարող պայմանա​վորվել անձի կոնկրետ վայրում գտնվելու փաստով:

Մյուս կողմից, օրենքի պահանջների խախտումը, այդ թվում` պետական գաղտնիք կազմող տեղեկությունների հրապարակումն առաջացնում է օրենքով նախատեսված պատասխա​նատվություն, ներառյալ վարչա​կան և քրեաիրավական հետևանքներ, ինչի հաշվառմամբ էլ չբացահայտված է մնում գաղտնի​ության ռեժիմի պահպանման նմանա​տիպ լրացուցիչ սահմանափակումների ամրա​գրման անհրաժեշտությունը: Կամ ինչով է երաշխավորվում, որ պաշտոնավարումից 2 տարի հետո այլ պետության քաղաքացիություն ձեռք բերելու կամ որոշակի պետություններ մեկնելու դեպքում անձը չի խախտի գաղտնի​ության ռեժիմը:

Ընդհանուր առմամբ` Նախագիծը հակա​սահմա​նադրական տարրեր է պարունակում, որ ինստիտուցիոնալ առումով գործնականում ավելի մեծ խնդիրների կարող են բերել: Ուստի, Նախագիծն այս տարբերակով և առանց վերը ներկայացված դիտողություններն ու մտա​հոգու​թյունները հաշվի առնելու չի կարող ընդունելի լինել, այն Սահմանադրության մի շարք դրույթների չպահպանման ռիսկեր  պարու​նակում: Ուստի, կարծում ենք Նախագծի 23-րդ հոդվածով ամրագրված սահմանա​փակումներն ենթակա են վերանայման ելնելով անձի ազատ տեղաշարժվելու, ինչպես մասնա​վոր և ընտանեկան կյանքի անձեռնմխե​լիության սահմանադրական իրավունքների պատշաճ երաշխավորման հրամայականից:
	Ընդունվել է

Նախագծի 23-րդ հոդվածը խմբագրվել է: 

	2. Նախագծի 27-րդ հոդվածի 2-րդ (ներկայումս 3) մասի հա​մաձայն` հանրային ծառայության կամ հանրային պաշտոն զբաղեցնող անձի պաշ​տոնի անձնագրում (աշխատատեղի նկարա​գրում) պետական գաղտնիքին առնչվելու վերաբերյալ պահանջի առկայության պարա​գայում հան​րային ծառայության կամ հան​րային պաշտոն զբաղեցնող անձանց պետա​կան գաղտնիքին առնչվելու թույլտվության դա​դարեցման դեպ​քում, վերջիններս աշխատան​քից ազատվում են կամ, հնարավորության դեպքում, նրանց համաձայնությամբ տեղա​փոխ​վում են այլ պաշտոնի:
Ելնելով հանրային ծառայության կամ հանրային պաշտոն զբաղեցնող անձի սոցիալական երաշխիքների ապահովման անհրա​ժեշտությունից` անհրաժեշտ է ընդգծված ձևակերպումը հստակեցնել այն​պես, որ վկայակոչված հոդվածում նկարա​գրված դեպքում հանրային ծառայության կամ հանրային պաշտոն զբաղեցնող անձին ի սկզբանն առաջարկվի նրա զբաղեցրած պաշտոնին համարժեք այլ պաշտոն, որի բացակայության կամ անձի անհամա​ձայնության դեպքում միայն այլ ավելի ցածր պաշտոն:
	Չի ընդունվել

Ազատված անձանց այլ պաշտոնի տեղափոխելու պարագայում խնդիրներ կառաջանան հանրային ծառայության առանձին տեսակների մասով, քանի որ նրանց վերաբերյալ ՀՀ օրենսդրությամբ, արդեն իսկ, նախատեսված է  այլ պաշտոնի տեղափոխման` առաջարկու​թյունից տարբերվող կարգավորումներ:



	3. «ՀՀ քրեական օրենսգրքում փոփոխություններ և լրացում կատարելու մասին» ՀՀ օրենքի նախագծի լուծումներով քրեական պատասխանատվություն է նախա​տեսվում «Հատուկ կարևորության» և «Հույժ գաղտնի» դրոշմագիր ունեցող պետական գաղտնիք պարունակող տեղեկությունները դիտավորությամբ հրապարակելու համար այն անձի կողմից, ով տվյալ տեղեկությունների հետ ծանոթանալու իրավունք չուներ կամ ում դա վստահված չի եղել կամ հայտնի չի դարձել ծառայության կամ աշխատանքի բերմամբ:

Հաշվի առնելով, որ նախագծային լուծումներն ըստ էության արարքի քրեականացում են նախատեսում` հարկ ենք համարում անդրադառնալ ՀՀ քրեական նոր օրենսգրքին` որպես նոր քրեական քաղաքա​կանությունը կանխորոշող փաստաթղթի, որն ընդունվել է 2021 թվականի մայիսի 5-ին և ուժի մեջ է մտնելու 2022 թվականի հուլիսի 1-ին:

Այսպես, նոր օրենսգրքի 426-րդ հոդվածի      1-ին մասով քրեական պատասխանա​տվություն է սահմանվել պետական գաղտնիք պարունակող տեղեկություն հրապարակելու համար այն անձի կողմից, որն այդ տեղեկությունը ձեռք է բերել հափշտակելու, սպառ​նալիքի, բռնություն գործադրելու, խաբե-ու​թյան կամ այլ ապօրինի եղանակով, եթե բացակայում են նույն օրենսգրքի 418-րդ, 424֊րդ կամ 427-րդ հոդվածով նախատեսված հանցանքների հատկանիշները:

Փաստորեն, Քրեական նոր օրենսգրքով խնդրի առարկա հանցակազմի սուբյեկտային կազմը կանխորոշվել է այն սկզբունքով, որ բացի ի պաշտոնե պետական գաղտնիք պա​րու​նակող տեղեկություններին հասանելիու​թյուն ունեցող անձանցից, քրեական պատասխանա​տվություն է առաջանում նաև այդ տեղեկու​թյուններին անօրինական ճանապարհով հասանելիություն ստացած անձանց պարա​գայում: Մինչդեռ, «Քրեական օրենսգրքում փոփոխություններ և լրացում կատարելու մասին» օրենքի նախագծի լուծումներով այդ շրջանակն ավելի է ընդլայնվում` ընդգրկելով և փաստորեն քրեական պատասխանատվություն նախատե​սելով այն դեպքերի համար, երբ պետական գաղտնիք կազմող տեղեկություն​ներն անձին հայտնի են դառնում, օրինակ, պատահմամբ` իր կամքից անկախ հանգա​մանքներում: Ստացվում է, որ այդ սուբյեկտները քրեական պատասխանատվության ենթարկվե​լու առու​մով դիտարկվում են այն սուբյեկտների հետ հավասար հիմունքներով, ովքեր իրենց զբաղեցրած կարգավիճակի ուժով ունեն պետական գաղտնիք կազմող տեղեկու​թյուններին առնչվելու թույլտվություն կամ այդ տեղեկություններին հասանելիություն ունեցել են իրենց անօրինական գործողությունների հետևանքով: Մյուս կողմից, միանշանակ չէ նաև այն հարցը, թե անձն ինչպես, ինչ եղանակով և ընթացակարգով պետք է տեղյակ լինի, որ իրեն հայտնի դարձած տեղեկատվությունը պետական գաղտնիք է պարունակում:

Վերոգրյալի հաշվառմամբ` կարծում ենք, որ նախագծային լուծումները պետք է համահունչ լինեն Քրեական նոր օրենսգրքով սահմանված կարգավորումներին, որպեսզի Օրենսգրքով արգելված արարքների շրջա​նակի առումով քրեական քաղաքակա​նությունը միասնական լինի:
	Չի ընդունվել

Նախագծի առաջարկվող կարգա​վորումները նպատակ են հետապնդում պաշտպանելու և պահպանելու պետական գաղտնիք պարունակող տեղեկություն​ները` անկախ սուբյեկտային կազմից և այն հանգամանքից, թե համապա​տասխան տեղեկություններն ինչ եղանակով են հայտնի դարձել կոնկրետ անձանց: Գտնում ենք, որ արարքի քրեականացումը նախականխիչ դեր կունենա և պետական գաղտնիք պարունակող տեղեկություններին իրազեկ անձինք զերծ կմնան դրանք հրապարակելուց, իսկ առաջարկությունը համահունչ է ներկայիս կարգա​վորումներին: Ինչ վերաբերում է այն հանգամանքին, թե անձն ինչպես, ինչ եղանակով և ընթացակարգով պետք է տեղյակ լինի, որ իրեն հայտնի դարձած տեղեկատվությունը պետական գաղտնիք է պարունակում, ապա անհրաժեշտ է նկատի ունենալ, որ «Պետական գաղտնիքի մասին» օրենքի նախագծով սահմանվում են ինչպես պետական գաղտնիք կազմող տեղեկությունների, պետական գաղտնիքի հասկացություն​ները, այնպես էլ պետական գաղտնիքի շարքին դասման ենթակա համապա​տասխան բնագավառների տեղեկություն​ները: Տվյալ դեպքում խոսքը գնում է այն տեղեկությունների մասին, երբ համապատասխան փաստաթղթի վրա ակնհայտ առկա կլինի գաղտնիության դրոշմագրի մասին նշումը:


	15. ՀՀ արդարադատության նախարարություն
	27.10.2021թ.

	
	N 01/27.2/34710-2021

	«Պետական գաղտնիքի մասին» Հայաստանի Հանրապետության օրենքի նախագծի վերա​բերյալ` 

1. Հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 7-րդ մասում սահմանված պահանջները՝ Նախագծի առաջին էջի վերևի աջ անկյունում անհրաժեշտ է գրել «ՆԱԽԱԳԻԾ» բառը:
	Ընդունվել է

Կատարվել է համապատասխան փոփո​խու​թյուն:

	2. Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջները, համաձայն որոնց՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների՝ Նախա​գծի 1-ին հոդվածում ամրագրված իրավա​կարգավորումն անհրաժեշտ է նախատեսել «մաս» կոչվող համարակալված պարբերության տեսքով:
	Ընդունվել է

Կատարվել է համապատասխան փոփո​խու​թյուն:

	3. Նախագծի 1-ին հոդվածով առաջարկվում է սահմանել, որ նույն օրենքը կարգավորում է Հայաստանի Հանրապետության անվտան​գու​թյան ապահովման նպատակով տեղեկություն​ները պետական գաղտնիքի շարքին դասելու, պաշտպանելու, գաղտնազերծելու կամ ոչնչաց​նելու գործընթացների հետ կապված հարա​բերու​թյունները, սահմանում է պետական գաղտնիք պարունակող տեղեկությունների հասկացությունը, գաղտնիության աստիճան​ները, ինչպես նաև գաղտնիք պարունակող տեղեկություններին առնչվող հարաբերու​թյուններում պետական և տեղական ինքնա​կառավարման մարմինների, կազմակերպու​թյունների, իրավաբանական անձանց, հիմնարկ​ների, ֆիզիկական անձանց լիազորությունները, գաղտնի տեղեկություն​ներին առնչվելու թույլտվություն ունեցող անձանց պարտակա​նու​թյուն​​ները, նրանց աշխատանքի համար սահմանված պայման​ները և սահմա​նա​փակումները, ինչպես նաև սահմանափակ տարածման ծառայողական տեղեկության հետ կապված հարաբերություն​ները, մինչդեռ, այս առումով հարկ ենք համարում նշել, որ Նախագծով նախատեսվում  է կարգավորել նաև այլ՝ օրինակ՝ պետական գաղտնիք պարունակող տեղեկությունների գաղտնագրման, օգտագործ​ման, պահպանու​թյան հետ կապված հարա​բերու​թյունները: Ուստի, ելնելով վերոգրյալից՝ Նախագծի 1-ին հոդվածով ամրագրված կարգավորումն առաջարկում ենք վերանայել:
	Ընդունվել է
Կատարվել է համապատասխան փոփո​խու​թյուն:

	4. Նախագծի 1-ին հոդվածում և Նախագծի այլ հոդվածներում նշվում է Հայաստանի Հանրա​պետության անվտանգության ապահովման նպատակով տեղեկությունները պետական գաղտնիքի շարքին դասելու մասին: 

Այս առումով նկատի ունենալով այն հանգամանքը, որ Նախագծով «Հայաստանի Հանրապետության անվտանգություն» եզրույթի հասկացությունը մեկնաբանված չէ՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 1-ին մասի պահանջները, համաձայն որոնց՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրա​ծանոթ հասկացություններ կամ տերմիններ՝ առաջարկում ենք Նախագծով սահմանել «Հայաստանի Հանրապետության անվտանգու​թյուն» եզրույթի մեկնաբանու​թյունը:

Միևնույն ժամանակ, տվյալ դեպքում նկատի ունենալով այն հանգամանքը, որ «Ազգային անվտանգության մարմինների մասին» օրենքով տրված է «Հայաստանի Հանրա​պետության ազգային անվտանգու​թյուն» հասկացության սահմանումը՝ Նախա​գծում առաջարկում ենք քննարկել նույն հասկացությունը կիրառելու նպատակահարմա​րու​թյան հարցը, համաձայն որի՝ ՀՀ ազգային անվտանգությունը պետության և հասա​րակության այնպիսի կացությունն է, երբ ապահովված է անձի, հասարակության և պետության անվտանգությունը, երկրի տարած​քային ամբողջականությունը, ինքնիշխանու​թյունը, սահմանադրական կարգը, տնտե​սության բնականոն զարգացումը, հասա​րակության նյութական և հոգևոր արժեքների, քաղաքացիների իրավունքների և ազատու​թյունների, շրջակա միջավայրի պաշտպանու​թյունը ներքին և արտաքին սպառնալիքներից:
	Ընդունվել է

Նախագծի 3-րդ հոդվածով սահմանվել է «Հայաստանի Հանրապետության ազ​գային անվտանգության» հասկա​ցությունը` «Ազգային անվտանգության մարմինների մասին» օրենքի 1-ին հոդվածին համա​հունչ: Այս կապակցու​թյամբ համապա​տասխան փոփոխություն​ներ են կա​տարվել նաև նախագծի ամբողջ տեքստում և «Հայաստանի Հանրա​պետության անվտանգություն» հասկացու​թյունը փոխարինվել է «Հայաստանի Հանրապետության ազգային անվտան​գություն» հասկացությունով:

	5. Նախագծի 1-ին հոդվածում «կազմակերպու​թյուններ», «հիմնարկներ» բառերի առանձին կիրառումն առաջարկում ենք վերանայել՝ նկատի ունենալով ՀՀ քաղաքացիական օրենսգրքի 62-րդ հոդվածի 1-ին մասի պահանջները՝ համաձայն որի՝ հիմնարկ է համարվում կառավարչական, սոցիալ-մշակու​թային, կրթա​կան կամ ոչ առևտրային բնույթի այլ գործունեություն իրականացնելու համար իրավաբանական անձի ստեղծած կազմակեր​պու​թյունը:
	Ընդունվել է

Նախագծի ամբողջ տեքստից հանվել է «հիմնարկ» հասկացությունը:

	6. Նախագծի 2-րդ հոդվածում նշված «օտար​երկրյա քաղաքացիներ և քաղաքացիություն չունեցող անձանց կողմից» բառերն անհրա​ժեշտ է փոխարինել «օտարերկրյա քաղաքացի​ների և քաղաքացիություն չունեցող անձանց կողմից» բառերով:

Միևնույն ժամանակ, Նախագծի 2-րդ հոդվածում առաջարկում ենք վերաձևակերպել «Հայաստանի Հանրապետության պետական և տեղական ինքնակառավարման մարմիններ» եզրույթի կիրառումը՝ նշելով միայն պետական և տեղական ինքնակառավարման մարմինների մասին՝ առանց վերջիններիս պատկանելու​թյան: Նույն դիտարկումը վերաբերելի է նաև Նախագծում ամրագրված համանման այլ ձևակերպումներին: 
	Ընդունվել է

Կատարվել է համապատասխան փոփո​խու​թյուն:

	7. Նախագծի 3-րդ հոդվածի 1-ին մասի 3-րդ կետով առաջարկվում է նախատեսել, որ սահ​մանափակ տարածման ծառայողական տեղեկությունը` Հայաստանի Հանրապետու​թյան պետական և տեղական ինքնակառա​վարման մարմինների, իրավաբանական ան​ձանց, հիմնարկների, պաշտոնատար անձանց գործունեությանն առնչվող տեղեկություններն են, որոնք նույն օրենքի համաձայն չեն դասվում պետական գաղտնիք պարունակող տեղեկու​թյունների շարքին, սակայն դրանց տարածումը կարող է բացասաբար անդրադառնալ Հայաստանի Հանրապետու​թյան պաշտպանու​թյանը, անվտանգությանը, քաղաքական և տնտեսական շահերին, իրավակարգի պահպա​նու​թյանը, իրավաբա​նա​կան և ֆիզիկական անձանց իրավունք​ներին և օրինական շահերին: Այդ տեղեկու​թյունները, որպես կանոն, պարունակում են պետական գաղտնիքի մաս կազմող տվյալներ կամ նյութեր, սակայն ինքնին չեն բացա​հայտում պետական գաղտնիքը:

Այս առումով հարկ ենք համարում նշել, որ Նախագծի 3-րդ հոդվածի 1-ին մասի 3-րդ կետով առաջարկվող կարգավորումը իրավա​կան որոշակիության տեսանկյունից խնդրա​հարույց է, մասնավորապես տվյալ պարա​գայում պարզ չէ թե տեղեկությունների տարածման բացասաբար անդրադառնալը Հայաստանի Հանրապետու​թյան պաշտպանու​թյանը, անվտանգությանը, քաղաքական և տնտեսական շահերին, իրավակարգի պահ​պանու​թյանը, իրավաբա​նական և ֆիզիկական անձանց իրավունքներին և օրինական շահերին ինչ եղանակով է դրսևորվելու, ինչ հետևանքների առաջացման դեպքում է համարվելու բացասաբար:
	Չի ընդունվել

Նախագծով բացասաբար անդրա​դառնալու եղանակները և դրա հետևանք​ները հստակ թվարկելը հնարավոր չէ:

	8. Նախագծի 3-րդ հոդվածի 1-ին մասի 5-րդ կետով առաջարկվում է սահմանել «պետական գաղտնիք պարունակող տեղեկությունների տարածում» հասկացության սահմանումը, այն է՝ պետական գաղտնիք պարունակող տեղեկու​թյուն​ների տարածումը պետության պաշտպա​նության տակ գտնվող և գաղտնիք պարունակող տեղեկությունների անօրինական հրապա​րակումն է կամ հոսակորուստը, իսկ նույն հոդվածի 1-ին մասի 6-րդ կետով առաջարկվում է սահմանել «հրապարակում» հասկացության սահմանումը, այն է՝ հրապարակումը նույն օրենքով գաղտնիք պարունակող տեղեկություն​ների փոխանցումը, հաղորդումը, տրամադրումը, առաքումը կամ ցանկացած այլ ձևով մատչելի դարձնելն է այն անձանց, ովքեր այդպիսի տեղեկություններին առնչվելու թույլտվություն կամ իրավասություն չունեն:

Այս առումով նկատի ունենալով այն հանգամանքը, որ Նախագծի 3-րդ հոդվածի 1-ին մասի 6-րդ կետով նախատեսված «հրա​պարակում» հասկացության սահմանումը արդեն իսկ իր մեջ ներառում է նաև անօրինականության վերաբերյալ դրույթներ՝ Նախագծի 3-րդ հոդվածի 1-ին մասի 5-րդ կետից առաջարկում ենք հանել «անօրինական» բառը:
	Ընդունվել է

Կատարվել է համապատասխան փոփո​խու​թյուն:

	9. Նախագծի 3-րդ հոդվածի 1-ին մասի 8-րդ կետում նշված «տեղեկությունների և այդպիսի տեղեկակիրների» բառերն անհրաժեշտ է վերանայել՝ նկատի ունենալով այն հանգամանքը, որ Նախագծի 3-րդ հոդվածի 1-ին մասի 8-րդ կետում ամրագրված կարգավորման բովանդակությունից պարզ չէ թե ինչ տեղեկակիրների մասին է խոսքը: Նույն դիտարկումը վերաբերելի է նաև Նախագծի 3-րդ հոդվածի 1-ին մասի 9-րդ կետին:
	Ընդունվել է

Կատարվել է համապատասխան փոփո​խու​թյուն:

	10. Նախագծի 3-րդ հոդվածի 1-ին մասի 15-րդ կետում առաջարկում ենք վերանայել «և (կամ)» շաղկապների միաժամանակյա կիրառումը՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածում նախատեսված կարգավորումները:
	Չի ընդունվել

Գործնականում հնարավոր են դեպքեր, երբ ուղեկցող փաստաթուղթը գաղտնա​գրվի, իսկ տեղեկակիրը` ոչ:

	11. Նախագծի 3-րդ հոդվածի 1-ին մասի 16-րդ կետով առաջարկվում է սահմանել «գաղտնիք պարունակող տեղեկությունների օգտագոր​ծում» հասկացության սահմանումը, այն է՝ գաղտնիք պարունակող տեղեկությունների օգտագործումը այդպիսի տեղեկությունների հավաքումը, պահպանումը, փոխանցումը, տարածումը, գաղնազերծումը և ոչնչացնումն է:

Վերոգրյալ կարգավորումից պարզ է դառնում, որ ներկայացված Նախագծի իմաստով գաղտնիք պարունակող տեղեկու​թյունների օգտագործում է համարվելու Նախագծի 3-րդ հոդվածի 1-ին մասի 16-րդ կետում նշված արարքների միաժամանակյա պարտադիր կատարումը:

Այս առումով նկատի ունենալով «Նորմատիվ իրավական ակտերի մասին» օրենքի 16-րդ հոդվածի 1-ին մասի 3-րդ կետում և  նույն հոդվածի 3-րդ մասում ամրագրված կարգավորումները, համաձայն որոնց՝ նոր​մատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե ակտում` նշված նորմի կիրառումը պայմանավորված է ստորակետերով և «և» կամ «ու» շաղկապով բաժանված պայմաններով, նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում` նշված նորմի կիրառումը պայմանա​վորված է «կամ» շաղկապով բաժան​ված պայմաններով, կամ նշված նորմի կիրառումը պայմանավորված է ստորակետե​րով և «կամ» շաղկապով բաժանված պայման​ներով՝ Նախագծի 3-րդ հոդվածի 1-ին մասի  16-րդ կետում ամրագրված կարգավորումն առա​ջար​կում ենք վերանայել:
	Ընդունվել է

Նախագծի 3-րդ հոդվածի 1-ին մասի 16-րդ կետում նշված արարքները միմյանցից բաժանվել են «կամ» շաղկապով:



	12. Նախագծի 3-րդ հոդվածի 1-ին մասի 17-րդ (ներկայումս՝ 18) կետով առաջարկվում է սահմանել «գաղտնի տեղեկություններին առչնվել» հասկացության սահմանումը, այն է՝ գաղտնի տեղեկություն​ներին առնչվել՝ անկախ իրականացման ձևից և եղանակից (այդ թվում` ավտոմատացված, տեխնի​կական ցանկացած միջոցներ կիրա​ռելու, կամ առանց դրանց) պետական գաղտ​նիք պարունակող տեղեկությունների հետ կապված ցանկացած գործողություն կամ գործողու​թյունների խումբ, որը կապված է այդպիսի տեղեկությունների ստեղծման, ամրագրման, համակարգման, հավաքման, վերամշակման, փոխանցման, փոխանակման, տեղափոխման, պահպանման, պաշտպանու​թյան, օգտագործ​ման, ծանոթացման, հաշ​վառման, գաղտնի​ության աստիճանի փոփոխ​ման, գաղտնա​զերծման, արխիվացման, ոչնչաց​ման կամ այլ գործողություններ կատարելու հետ:

Տվյալ պարագայում նկատի ունենալով այն հանգամանքը, որ Նախագծի 3-րդ հոդվածի 1-ին մասի 16-րդ (ներկայումս՝ 17) կետով նախատեսված «գաղտնիք պարունակող տեղեկությունների օգտագործում» հասկացությունն ավելի լայն է և իր մեջ ներառում է նաև օրինակ՝ Նախագծի 3-րդ հոդվածի 1-ին մասի 17-րդ (ներկայումս՝ 18) կետով նախատեսված փոխանցման, պահպանման, գաղտնազերծման, ոչնչացման գործողու​թյուն​ները՝ հարկ ենք համարում նշել, որ Նախագծի 3-րդ հոդվածի 1-ին մասի 17-րդ (ներկայումս՝ 18)  կետում ամրագրված կարգավորումն անհրաժեշտ է վերանայել: 

Նույն դիտողությունը վերաբերելի է նաև Նախագծի 6-րդ հոդվածին և Նախագծում ամրագրված համանման այլ կարգավորում​ներին:
Միևնույն ժամանակ, հարկ ենք համարում նշել, որ Նախագծի 3-րդ հոդվածի 1-ին մասի 17-րդ (ներկայումս՝ 18) կետով նշվում է պետական գաղտնիք պարունակող տեղեկությունների ստեղծման, ամրագրման, համակարգման, վերամշակման և այլ համանման գործողությունների մասին, մինչդեռ վերջիններիս բովանդակությունը Նախագծով բացահայտված չէ:

Ուստի, ելնելով որոշակիության սկզբունքի պահանջներից՝ Նախագծով անհրաժեշտ է կարգավորել նաև հիշյալ հարցերը:
	Չի ընդունվել
«Գաղտնի տեղեկություններին առչնվել» հասկացությունն ավելի լայն շրջանակ է իր մեջ ընդգրկում, քան «գաղտնիք պարու​նակող տեղեկությունների օգտագործում» հասկացությունը, ինչով պայմանավորված նախագծում փոփոխություններ կատա​րելու անհրաժեշտությունը բացակայում է:
Չի ընդունվել
 Նշված տերմինների բովանդակությունն ինքնին հասկանալի է և դրանք բացա​հայտելու անհրաժեշտությունը բացա​կայում է:

	13. Նախագծի 6-րդ հոդվածի վերնագրում նշվում է պետական գաղտնիք պարունակող տեղե​կությունների փոխանցման մասին, մինչդեռ նույն հոդվածի 1-ին մասում խոսք է գնում ոչ միայն փոխանցման, այլ նաև ընդհան​րապես տեղեկությունների օգտագործման մասին:

Ուստի, ելնելով վերոգրյալից և հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 8-րդ մասի պահանջները, համաձայն որոնց՝ հոդվածների վերնագրերը համապատասխանում են հոդ​ված​ների բովանդակությանը՝ Նախագծի 6-րդ հոդվածի վերնագիրն անհրաժեշտ է համապա​տասխանեցնել նույն հոդվածի բովանդա​կությանը:
	Ընդունվել է

Նախագծի 6-րդ հոդվածի վերնագիրը խմբագրվել է:

	14. Նախագծի 7-րդ հոդվածով առաջարկվում է նախատեսել պետական գաղտնիք պարու​նակող տեղեկությունների պահպանու​թյան բնագա​վառում պետական և տեղական ինքնակառավարման մարմինների և պաշտո​նա​տար անձանց գործառույթները: Մասնա​վորապես նույն հոդվածի 1-ին մասով առա​ջարկվում է սահմանել ՀՀ նախագահի գործառույթները, նախատեսելով, որ Հայաս​տանի Հանրապետության նախագահը որոշում է Հայաստանի Հանրապետության նախագահի աշխատակազմում պետական գաղտնիք պարունակող տեղեկությունների պահպանու​թյան ապահովման ուղղությամբ պաշտոնա​տար անձանց  գործառույթները, իր իրավասու​թյունների սահմանում իրակա​նացնում է տեղեկությունները պետական գաղտնիքի շարքին դասելու և դրանց պահ​պանության բնագավառում այլ գործառույթներ:

Այս առումով հարկ ենք համարում նշել, որ ՀՀ Սահմանադրության 123-րդ հոդվածի 4-րդ մասում ամրագրված իրավակարգավորման համաձայն՝ Հանրապետության նախագահն իր գործառույթներն իրականացնում է Սահմանա​դրությամբ սահմանված լիազորությունների միջոցով:

Տվյալ պարագայում նկատի ունենալով վերոգրյալը՝ Նախագծի 7-րդ հոդվածի 1-ին մասով նախատեսված կարգավորումն առա​ջար​կում ենք դիտարկել Հայաստանի Հանրա​պետության Սահմանադրությամբ նախա​տեսված կարգավորումների համատեքստում:
	Ընդունվել է

Կատարվել է համապատասխան փոփո-խություն:

	15. Նախագծի 7-րդ հոդվածի 2-րդ մասի 1-ին կետում «հաստատում և հրապարակում է» բառերն առաջարկում ենք փոխարինել «հաստատում է» բառերով:
	Ընդունվել է

Կատարվել է համապատասխան փոփո-խություն:

	16. Նախագծի 7-րդ հոդվածի 2-րդ մասի 5-րդ կետով առաջարկվում է նախատեսել, որ Հայաստանի Հանրապետության կառավարու​թյունը որոշում է Հայաստանի Հանրապետու​թյան վարչապետի աշխատակազմում պետա​կան գաղտնիք պարունակող տեղեկություն​ների պաշտպանության ապահովման ուղղու​թյամբ պաշտոնատար անձանց լիազորություն​ները:

Այս առումով առաջարկվող կարգավորման վերաբերյալ անհրաժեշտ է նկատի ունենալ, որ Հայաստանի Հանրա​պետության Սահմանա​դրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտո​նատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Այսինքն, հիշյալ կարգա​վորման բովանդակությունից պարզ է դառնում, որ պաշտոնատար անձանց լիազորությունները կարող են սահմանվել միայն Սահմանա​դրությամբ կամ օրենքով: Նույն դիտարկումը վերաբերելի է նաև Նախագծի 7-րդ հոդվածի 2-րդ մասի 2-րդ կետում, 11-րդ հոդվածի 3-րդ մասում և Նախագծում ամրագրված համա​նման այլ կարգա​վորումներին: 

Միևնույն ժամանակ, վերոգրյալի համա​տեքստում հարկ ենք համարում նշել, որ Նախագծի 11-րդ հոդվածի 3-րդ մասի համա​ձայն՝ տեղեկությունները պետական գաղտնի​քի շարքին դասում են պետական այն մարմի​նները, որոնց պաշտոնատար անձինք օժտված են տեղեկությունները պետական գաղտնիքի շարքին դասելու լիազորություններով` Հայաս​տանի Հանրապետության կառավարության կող​մից սահմանված կարգով:

Այս առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի պահանջները, համաձայն որոնց՝  Սահմանադրության և օրենքների հիման վրա և դրանց իրականացումն ապահովելու նպա​տակով Սահմանադրությամբ նախատես​ված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրա​վական որոշակի​ության սկզբունքին:
	Մասամբ է ընդունվել
Նախագծի 7-րդ հոդվածի 2-րդ մասի 5-րդ կետը հանվել է: Ինչ վերաբերում է նախագծի 7-րդ հոդվածի 2-րդ մասի 2-րդ կետին, ապա Կառա​վարությունը ոչ թե պետական մարմին​ների պաշտո​նատար անձանց համար լիազորու​թյուններ է սահմանելու, այլ ընդհամենը արդեն իսկ օրենքով համապատասխան լիազորություններով օժտված պետական մարմինների պաշտոնատար անձանց ցանկը:

Ընդունվել է
Նախագծի 11-րդ հոդվածի 3-րդ մասը խմբագրվել է։

	17. Նախագծի 7-րդ հոդվածի 2-րդ մասի 10-րդ (ներկայումս՝ 7) կետով առաջարկվում է նախատեսել, որ Հայաստանի Հանրապետության կառավարու​թյունը սահմանում է պետական գաղտնիք պարունակող տեղեկություններին առնչվելու թույլտվության տրամադրման կարգը, այդպիսի թույլտվություն ունեցող անձանց պարտա​կանությունները, նրանց աշխատանքի համար սահմանված պայմանները և սահմանա​փակումները:

Այս առումով հարկ ենք համարում նշել, որ ներկայացված Նախագծից պարզ չէ թե ինչ սահմանափակումների սահմանման մասին է խոսքը: Տվյալ պարագայում հարկ է նկատի ունենալ, որ Հայաստանի Հանրապետության Սահմանադրության 79-րդ հոդվածի համա​ձայն՝ հիմնական իրավունքները և ազատու​թյունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատու​թյունների կրողները և հասցեա​տերերն ի վիճակի լինեն դրսևորելու համապա​տասխան վարքագիծ:

Վերոգրյալ իրավակարգավորման բո​վանդակությունից պարզ է դառնում, որ հիմնական իրավունքները և ազատությունները կարող են սահմանափակվել միայն օրենքով, ընդ որում՝ այդ դեպքում օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի: Նույն դիտարկումը վերաբերելի է նաև Նախագծի 7-րդ հոդվածի 2-րդ մասի 11-րդ (ներկայումս՝ 8)  կետին:
	Չի ընդունվել

Հիմնական իրավունքների և ազատու​թյունների սահմանափակման հիմքերը և ծավալը նախագծում բավարար չափով որոշակի է, իսկ դրանց առավել մանրամասն կարգավորումները կարող են տրվել նախագծի ընդունումից հետո մշակվելիք ենթաօրենսդրական նորմա​տիվ իրավական ակտերով:

	18. Նախագծի 7-րդ հոդվածի 2-րդ մասի 12-րդ (ներկայումս՝ 9)  կետում նշվում է ընդլայնված գերատեսչական ցանկերի մասին, մինչդեռ, ներկայացված Նախագծից պարզ չէ թե ինչ ընդլայնված գերատեսչական ցանկերի մասին է խոսքը:

Այս առումով հարկ ենք համարում նշել, որ եթե խոսքը Նախագծի այլ հոդվածներում կիրառված «գերատեսչական ցանկ» եզրույթի մասին է, ապա Նախագծում անհրաժեշտ է ապահովել «Նորմատիվ իրավական ակտերի մասին» օրենքի 15-րդ հոդվածի 2-րդ մասում ամրագրված կարգավորման պահանջները, համաձայն որոնց՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	Ընդունվել է

Կատարվել է համապատասխան փոփո​խություն:

	19. Նախագծի 7-րդ հոդվածի 2-րդ մասի 19-րդ (ներկայումս՝ 13) կետով առաջարկվում է նախատեսել, որ Հայաստանի Հանրապետության կառավարու​թյունը սահմանում է ռազմական կամ արտա​կարգ դրության, ինչպես նաև գործուղման և անձնական նպատակով օտարերկրյա պետու​թյուններ այցերի ժամանակ գաղտնիության ռեժիմի կազմակերպման կարգը:

Այս առումով նկատի ունենալով «Նորմատիվ իրավական ակտերի մասին» օրենքի 16-րդ հոդվածի 1-ին մասի 3-րդ կետում և նույն հոդվածի 3-րդ մասում ամրագրված կարգավորումները, համաձայն որոնց՝ նորմա​տիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե ակտում` նշված նորմի կիրառումը պայմանավորված է ստորակետերով և «և» կամ «ու» շաղկապով բաժանված պայմաններով, նորմատիվ իրա​վական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում` նշված նորմի կիրառումը պայմանավորված է «կամ» շաղկապով բաժան​ված պայմաններով, կամ նշված նորմի կիրա​ռումը պայմանավորված է ստորակետերով և «կամ» շաղկապով բաժանված պայմաններով՝ Նախագծի 7-րդ հոդվածի 2-րդ մասի 19-րդ (ներկայումս՝ 13) կետում նշված «գործուղման և անձնական նպատակով» բառերն առաջարկում ենք փոխարինել «գործուղման կամ անձնական նպատակով» բառերով: Սույն դիտարկմանը համապատասխան առաջարկում ենք վերանա​յել նաև Նախագծում ամրագրված համանման այլ իրավակարգավորումները՝ ըստ անհրա​ժեշտու​թյան ապահովելով «Նորմատիվ իրավական ակտերի մասին» օրենքի 16-րդ հոդվածում նախատեսված շաղկապների կիրառման պահանջները:
	Ընդունվել է

Կատարվել է համապատասխան փոփո-խություն:

	20. Նախագծի 7-րդ հոդվածի 4-րդ մասով առաջարկվում է նախատեսել, որ Սահմանա​դրական դատարանը, դատական, քննչական և դատախազական մարմիններն ապահովում են պետական գաղտնիքի պաշտպանությունն իրենց գործունեության ընթացքում:

Այս առումով նկատի ունենալով Հայաստանի Հանրապետության Սահմանա​դրու​թյան 163-րդ հոդվածի 1-ին մասում ամրագրված կարգավորումները՝ համաձայն որոնց՝ Հայաս​տանի Հանրապետությունում գործում են Սահմանադրական դատարանը, Վճռաբեկ դատարանը, վերաքննիչ դատա​րանները, առաջին ատյանի ընդհանուր իրավասության դատարանները, ինչպես նաև վարչական դատարանը, օրենքով նախատեսված դեպքերում կարող են ստեղծվել մասնագիտացված դատարաններ՝ Նախագծի 7-րդ հոդվածի 4-րդ մասում առաջարկում ենք վերանայել «Սահմանադրական դատարանը, դատական մարմինները» բառերի առանձնաց​ված կիրառումը:
Միևնույն ժամանակ, նկատի ունենալով        ՀՀ Սահմանադրության 8-րդ գլխում ամրագրված կարգավորումները՝ Նախագծի           7-րդ հոդ​վա​ծի 4-րդ մասում առաջարկում ենք վերանայել նաև «դատախազական մարմին​ներ» բառերի կիրառումը:
	Ընդունվել է

Կատարվել է համապատասխան փոփո​խություն:
Ընդունվել է
Նախագծի 7-րդ հոդվածի 4-րդ մասը խմբագրվել։

	21. Բացի այդ, տվյալ պարագայում նկատի ունենալով այն հանգամանքը, որ Նախագծով «ծառայողական գաղտնիքի» վերաբերյալ իրավա​կարգավորումները հանվում են՝ առաջարկվող կարգավորումներին համա​պատաս​խան անհրաժեշտ է փոփոխություն կատարել նաև պետական և ծառայողական գաղտնիքի մասին դրույթներ պարունակող այլ օրենքներում նույնպես, օրինակ՝ Հայաստանի Հանրապետության քաղաքացիական օրենս​գրքում, «Ազգային անվտանգության մարմին​ների մասին» օրենքում, «Դատախազության մասին», «Հայաստանի Հանրապետության քննչական կոմիտեի մասին» օրենքներում և այլն:
	Ընդունվել է
Մշակվել են համապատասխան օրենքնե​րում փոփոխություններ կատարելու վերաբերյալ նախագծեր:


	22. Նախագծի 8-րդ հոդվածով առաջարկվում է սահմանել պետական գաղտնիքի շարքին դասման ենթակա տեղեկությունները: Այս առումով հարկ ենք համարում նշել, որ նույն Նախագծի 7-րդ հոդվածի 2-րդ մասի 1-ին կետի համաձայն՝ պետական գաղտնիքի շարքին դասվող տեղեկությունների ցանկը հաստատելու է Հայաստանի Հանրապետու​թյան կառավա​րությունը:

Տվյալ պարագայում նկատի ունենալով Նախագծի 8-րդ հոդվածով առաջարկվող կարգավորումները՝ Նախագծով լրացուցիչ պարզաբանման կարիք ունի այն հարցը, թե Նախագծի 7-րդ հոդվածի 2-րդ մասի 1-ին կետում ինչ տեղեկությունների մասին է խոսքը՝ նկատի ունենալով այն հանգամանքը, որ պետական գաղտնիքի շարքին դասվող տեղեկությունները սպառիչ նախատեսված են Նախագծի 8-րդ հոդվածում:
	Չի ընդունվել
Նախագծի 8-րդ հոդվածով նախատեսվում է սահմանել պետական գաղտնիքի շարքին դասման ենթակա տեղեկու​թյուններն ըստ կոնկրետ բնագավառների, իսկ Կառավարության կողմից հաս​տատվելու է տվյալ բնագավառներին վերաբերող համապատասխան տեղեկու​թյուն​ների կոնկրետ ցանկը: 

	23. Նախագծի 9-րդ հոդվածի 1-ին մասի 5-րդ կետով առաջարկվում է նախատեսել, որ արգելվում է պետական գաղտնիքի շարքին դասել ՀՀ բարձրաստիճան պաշտոնատար անձանց առողջության վերաբերյալ տեղեկու​թյունները:

Այս առումով Նախագծով անհրաժեշտ է հստակեցնել այն հարցը, թե Նախագծի իմաստով ովքեր են հանդիսանալու «պաշտո​նատար անձ, բարձրաստիճան պաշտոնատար անձ»` նկատի ունենալով այն հանգամանքը, որ ՀՀ օրենսդրությամբ պաշտոնատար անձի, բարձրաստիճան պաշտոնատար անձի հասկացության միասնական պարզաբանում առկա չէ:

Միաժամանակ, հարկ ենք համարում նշել, որ հիշյալ կետում ամրագրված կարգավորումը լրացուցիչ հիմնավորման կարիք ունի:
	Ընդունվել է
Նախագծի 9-րդ հոդվածի 1-ին մասի 5-րդ կետը հանվել է:

	24. Նախագծի 10-րդ հոդվածի 4-րդ մասով առաջարկվում է նախատեսել «գաղտնագրման արդիականություն» սկզբունքի մեկնաբանու​թյունը՝ նախատեսելով, որ գաղտնագրման արդիականությունը դա տեղեկությունների ստացման (մշակման) պահից կամ մինչև այդ դրանց տարածման նկատմամբ սահմանա​փակումների կիրառումն է:

Այս առումով հարկ ենք համարում նշել, որ ներկայացված Նախագծի 10-րդ հոդվածի 4-րդ մասով նախատեսված «գաղտնագրման արդիականություն» սկզբունքի բովանդակու​թյունը չի համապատասխանում վերջինիս հասկացությանը:

Տվյալ պարագայում հարկ է նկատի ունենալ, որ Հայաստանի Հանրապետության սահմանադրական դատարանը անդրադառ​նալով իրավական որոշակիության սկզբունքին, իր մի շարք որոշումներում արձանագրել է, որ օրենսդրության մեջ օգտագործվող հասկացու​թյունները պետք է լինեն հստակ, որոշակի և չհանգեցնեն տարաբնույթ մեկնաբանու​թյունների կամ շփոթության (ՍԴՈ-1176, ՍԴՈ-1449):

Նույն դիտարկումը վերաբերելի է նաև Նախագծի 10-րդ հոդվածի 3-րդ մասում ամրագրված կարգավորմանը, համաձայն որի՝ գաղտնագրման հիմնավորվածությունը դա յուրաքանչյուր տեղեկության համապատաս​խանու​թյունն է գերատեսչական ցանկին` ելնելով Հայաստանի Հանրապետության անվտան​գության ապահովման շահերից:
	Չի ընդունվել
Նախագծի 10-րդ հոդվածով նախա​տեսված գաղնագրման սկզբունք​ները հստակ են և դրանք խմբագրելու անհրաժեշ​տությունը բացա​կայում է: Գաղտնա​գրման արդիակա​նությունը վերաբերում է գաղտնագրումը ճիշտ պահին կատարելուն` այսինքն գաղտնա​գրումն արդի լինելուն: Հարկ է նկատի ունենալ, որ ներկայումս գործող «Պետական և ծառայողական գաղտնիքի մասին» օրենքում կիրառվում է «ժամանակին կատարելու» հասկացու​թյունը:

	25. Նախագծի 12-րդ հոդվածի 1-ին մասում ամրագրված կարգավորումն առաջարկում ենք հանել՝ նկատի ունենալով այն հանգամանքը, որ հիշյալ կարգավորումն ամրագրված է Նախագծի 3-րդ հոդվածի 1-ին մասի 8-րդ կետում:
	Ընդունվել է

Կատարվել է համապատասխան փոփո​խություն:

	26. Նախագծի 13-րդ հոդվածի վերնագրում անհրաժեշտ է վերանայել և հստակեցնել «Հայաստանի Հանրապետության կազմակեր​պու​թյունների, իրավաբանական անձանց, հիմնարկ​ների և քաղաքացիների» բառերի կիրառումը: 
	Ընդունվել է

Կատարվել է համապատասխան փոփո​խություն:

	27. Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասում ամրագրված պահանջները, համաձայն որոնց՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառա​կապակցու​թյունները` որոշակի հերթականու​թյամբ՝ Նախագծի 13-րդ հոդվածում և Նախագծի այլ դրույթներում անհրաժեշտ է ապահովել «տեղեկություն» և «տեղեկատ​վություն» բառերի միատեսակ կիրառությունը:

Նույն դիտարկումը վերաբերելի է նաև Նախագծում նախատեսված այլ ձևակերպում​ներին, այդ թվում՝ «ստուգողական միջո​ցառում», «ստուգողական աշխատանք» բառերին: 
	Ընդունվել է

Կատարվել է համապատասխան փոփո​խություն:

	28. Նախագծի 14-րդ հոդվածում անհրաժեշտ է հստակեցնել այն հարցը, թե տվյալ հոդվածի 1-ին մասի իմաստով գաղտնագրման պահը որն է համարվելու՝ նկատի ունենալով այն հանգամանքը, որ ներկայացված Նախագծում գաղտնագրման ընթացակարգի ավարտի վերաբերյալ կարգավորումներ առկա չեն:

Միևնույն ժամանակ, Նախագծի 14-րդ հոդվածի 1-ին մասում կարգավորման կարիք ունի այն հարցը, թե նույն մասում նշված գաղտնիության ռեժիմի «մինչև 30 տարի» գործողության հարցը  յուրաքանչյուր դեպքում ինչպես է որոշվելու և որ մարմնի կողմից:
	Մասամբ է ընդունվել
Նախագածի 14-րդ հոդվածի 1-ին մասում ավելացվել են «տեղեկությունները գաղնա​գրելուց» բառերը: Բացի այդ, տեղեկությունների «մինչև 30 տարի» ժամ​կետով պահպանության հարցը  յուրա​քանչյուր դեպքում որոշելու է համապա​տասխան տեղեկությունը տնօրինող մարմինը` հաշվի առնելով դրանց կարևորության աստիճանը, որի վերաբերյալ կարգավորումները նպա​տակա​հարմար է սահմանել նախագծի ընդունումից հետո մշակվելիք ենթաօրենսդրական իրավական ակտի շրջանակներում: 

	29. Նախագծի 14-րդ հոդվածի 2-րդ մասով առաջարկվում է նախատեսել, որ պետական այն մարմինները, որոնց ղեկավարներն օժտված են տեղեկությունները պետական գաղտնի​քի շարքին դասելու լիազորություն​ներով, պարտավոր են ոչ ուշ, քան 5 տարին մեկ անգամ վերանայել պետական մարմին​ներում գործող գաղտնագրման ենթակա գերատեսչական ցանկերում ընդգրկված տեղեկությունների հիմնավորվածությունը` այդ տեղեկություններին նախկինում տրված գաղտնիության աստիճան​ների համապատաս​խանու​թյունը պարզելու համար: Նշված մար​մին​ների ղեկավարները, ելնելով անվտան​գության ապահովման շահերից, իրավասու են երկարացնել գաղտնագրված տեղեկություն​ների` որպես գաղտնիք պահպանության, նախ​կինում սահմանված ժամկետները` յուրա​քանչյուր անգամ 5 տարի ժամկետով:

Այս առումով հարկ ենք համարում նշել, որ Նախագծի 7-րդ հոդվածի 2-րդ մասի 2-րդ կետով նշվում է տեղեկությունները պետական գաղտնիքի շարքին դասելու լիազորությամբ օժտված  պետական մարմինների պաշտոնա​տար անձանց մասին, ուստի, նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասում ամրագրված պահանջները՝ Նախագծում առաջարկում ենք ապահովել «տեղեկություն​ները պետական գաղտնիքի շարքին դասելու լիազորու​թյամբ օժտված պետական մարմին​ների պաշտոնատար անձ» և «տեղեկություն​ները պետական գաղտնիքի շարքին դասելու լիազորությամբ օժտված պետական մարմին​ների ղեկավարներ» բառերի միատեսակ կիրառումը:

Միաժամանակ, Նախագծի 14-րդ հոդվածի 2-րդ մասով առաջարկվում է նախա​տեսել, որ ելնելով անվտանգության ապահով​ման շահերից համապատասխան ղեկավար​ները իրավասու են երկարացնել գաղտնա​գրված տեղեկությունների` որպես գաղտնիք պահպանության, նախկինում սահմանված ժամկետները` յուրաքանչյուր անգամ 5 տարի ժամկետով:

Այս առումով նկատի ունենալով պետական գաղտնիք պարունակող տեղե​կություն​ների որպես գաղտնիք պահպանման օբյեկտիվ անհրաժեշտությունը՝ առաջարկում ենք Նախագծի 14-րդ հոդվածի 2-րդ մասում քննարկել գաղտնագրված տեղեկությունների` որպես գաղտնիք պահպանության, նախկինում սահմանված ժամկետները` յուրաքանչյուր անգամ մինչև 5 տարի ժամկետով երկարաց​նելու հնարավորությունը:
	Ընդունվել է
Կատարվել է համապատասխան փոփո-խություն:


	30. Նախագծի 14-րդ հոդվածի 3-րդ մասով առաջարկվում է նախատեսել, որ պետական գաղտնիք պարունակող տեղեկությունները պահպանվում են նույն հոդվածի 1-ին մասով նախատեսված ժամկետով, եթե դրանց համար առանձին ժամկետներ սահմանված չեն:

Այս առումով հարկ ենք համարում նշել, որ Նախագծի 14-րդ հոդվածի 3-րդ մասում ամրագրված իրավակարգավորման բովանդա​կու​թյունից պարզ չէ՝ թե պետական գաղտնիք պարունակող տեղեկությունների պահպանման առաձին ժամկետները ինչ իրավական ակտով կարող են սահմանվել: Ուստի, Նախագծում անհրաժեշտ է կարգավորել և հստակեցնել նաև հիշյալ հարցը:
	Ընդունվել է
Նախագծից հանվել է 14-րդ հոդվածի 3-րդ մասը:

	31. Նախագծի 15-րդ հոդվածի 6-րդ մասով առաջարկվում է նախատեսել, որ պահպանման ժամկետները լրացած և գաղտնազերծման կամ Հայաստանի Հանրապետության պետական արխիվի պահպանությանը հանձնման ոչ ենթակա տեղեկությունները ոչնչացվում են` բացառելով դրանց բովանդակության մաս​նակի կամ ամբողջական վերականգնման հնարավորությունը:

Այս առումով հարկ ենք համարում նշել, որ Նախագծի 15-րդ հոդվածի 6-րդ մասում ամրագրված կարգավորման բովանդակու​թյունից պարզ չէ թե որ տեղեկություններն են համարվելու գաղտնազերծման կամ Հայաս​տանի Հանրապետության պետական արխիվի պահպանությանը հանձնման ոչ ենթակա:

Ուստի, նկատի ունենալով վերոգրյալը՝ Նախագծի 15-րդ հոդվածի 6-րդ մասում ամրագրված կարգավորումն անհրաժեշտ է հստակեցնել:
	Չի ընդունվել
Գաղտնազերծման կամ Հայաս​տանի Հանրապետության պետական արխիվի պահպանությանը հանձնման ոչ ենթակա տեղեկությունների հստակ ցանկ նախագծով սահմանել հնարավոր չէ և տվյալ հանգամանքի վերաբերյալ գնահա​տականը կարող է տրվել տեղեկությունը տնօրինող մարմնի կողմից:

	32. Նախագծի 20-րդ հոդվածի 5-րդ մասի 1-ին, 2-րդ և 3-րդ կետերում ամրագրված կարգա​վորում​ները շարադասության և բովանդակային տեսանկյունից առաջարկում ենք վերանայել՝ դրանցում սահմանելով ոչ թե տեղեկու​թյունների տեսակների, այլ՝ թույլտվու​թյան ձևերի վերաբերյալ դրույթներ:
	Ընդունվել է

Կատարվել է համապատասխան փոփո-խություն:

	33. Նախագծի 21-րդ հոդվածի 2-րդ մասով առաջարկվում է նախատեսել, որ պետական գաղտնիք պարունակող տեղեկություններին առնչվելու իրավունքի տրամադրումը Հայաս​տանի Հանրապետության քաղաքացուն, օտարեր​կրյա քաղաքացուն և քաղաքացիու​թյուն չունեցող անձանց կարող է մերժվել, եթե`

1) բնակվել է օտարերկրյա պետություններում երկարատև ժամանակ և նրա բնակության պատճառները և հանգամանքները հնարավոր չէ պարզել, 

2) կախվածություն ունի թմրամի​ջոցներից, ալկոհոլային խմիչքներից կամ խաղամոլ է,

3) ենթարկվել է կարգապահական պատասխանատվության պետական գաղտնի​քին առնչվող օրենսդրության խախտման համար:

Այս առումով հարկ ենք համարում նշել, որ Նախագծի 21-րդ հոդվածի 2-րդ մասի 1-ին կետով նախատեսված կարգավորումը լրա​ցուցիչ հիմնավորման կարիք ունի՝ նկատի ունենալով այն հանգամանքը, որ Նախագծի 21-րդ հոդվածի 2-րդ մասում ամրագրված կարգավորումները վերաբերվում են նաև օտարերկրյա քաղաքացիներին: 

Բացի այդ, վերոգրյալ դիտարկման համատեքստում  Նախագծի 21-րդ հոդվածի 2-րդ մասի 1-ին կետում պարզաբանման կարիք ունի այն հարցը, թե տվյալ դեպքում Նախագծի իմաստով օտարերկրյա պետություն որն է համարվելու:

Միաժամանակ, Նախագծի 21-րդ հոդվածի 1-ին մասում թվարկվում են այն պարտադիր հիմքերը, որոնց պարագայում պետական գաղտնիք պարունակող տեղեկու​թյուններին առնչվելու իրավունքի տրամադ​րումը ՀՀ քաղաքացուն, օտարերկրյա քաղա​քացուն և քաղաքացիություն չունեցող անձանց մերժվում է: Նույն հոդվածի 2-րդ մասում թվարկվում են պետական գաղտնիք պարունակող տեղեկու​թյուններին առնչվելու իրավունքի տրամադրումը մերժելու ֆա​կուլտատիվ հիմքերը, որոնց մեջ ներառված է նաև կախվածություն ունի թմրամիջոցներից, ալկոհոլային խմիչքներից կախվածություն ունենալը կամ խաղամոլ լինելը: Տվյալ պարագայում նկատի ունենալով վերոգրյալ իրավահարաբերությունների բնութն ու կարևորությունը՝ առաջարկում ենք քննարկել նշված հիմքը որպես մերժման պարտադիր հիմք դիտարկելու հարցը:
	Մասամբ է ընդունվել

Նախագծի 21-րդ հոդվածի 2-րդ մասի 1-ին կետում բացառություն է նախատեսվել օտարերկրյա քաղաքացիների ու քաղա​քացիություն չունեցող անձանց մասով: 

Բացի այդ, նախագծի 21-րդ հոդվածի 2-րդ մասով պետական գաղտնիք պարունակող տեղեկություններին առնչվելու իրավունքի տրամադրման մերժելու ֆա​կուլտատիվ հիմքերից թմրամիջոցներ օգտագործելը, ալկոհոլային խմիչքներից կախվածություն ունենալը, խաղամոլ լինելը որպես պետական գաղտնիք պարունակող տեղեկություն​ներին առնչվելու իրավունքի տրա​մադրման մերժման պարտադիր հիմք դիտարկելը նպատակահարմար չէ:

	34. Նախագծի 22-րդ հոդվածի 1-ին մասի 1-ին կետում «չեղյալ է հայտարարվել աշխա​տանքային պայմանագիրը» բառերն անհրա​ժեշտ է վերանայել՝ նկատի ունենալով այն հանգա​մանքը, որ աշխատանքային պայմանա​գիրը չեղյալ հայտարարելու դրույթներ առկա չեն:
	Ընդունվել է

Կատարվել է համապատասխան փոփո​խություն:

	35. Նախագծի 22-րդ հոդվածի 3-րդ մասով առաջարկվում է նախատեսել, որ պետական գաղտնիք պարունակող տեղեկություններին առնչվելու իրավունքի դադարեցումը քաղա​քացուն չի ազատում պետական գաղտնիք պարունակող տեղեկությունները չտարածելու վերաբերյալ ստանձնած պարտավորությունից:

Այս առումով հարկ ենք համարում նշել, որ Նախագծի 22-րդ հոդվածի 3-րդ մասում ամրագրված կարգավորումից պարզ չէ այն հարցը, թե հիշյալ կարգավորումը վերաբերելի է լինելու միայն ՀՀ քաղաքացիներին, թե նաև օտարերկրյա պետությունների քաղաքացինե​րին: 

Ուստի, ելնելով վերոգրյալից և հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները, համաձայն որոնց՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցու​թյունները` որոշակի հերթականությամբ՝ Նախագծում անհրաժեշտ է ապահովել «Հայաստանի Հանրապետության քաղաքացի, օտարերկրյա քաղաքացի, քաղաքացի» բառերի միատեսակ կիրառությունը: Հիշյալ դիտարկումը վերաբերելի է նաև Նախագծում ամրագրված համանման այլ կարգավո​րումներին:

Միևնույն ժամանակ, հարկ ենք համարում նշել, որ Նախագծի 22-րդ հոդվածի 3-րդ մասում ամրագրված իրավակարգա​վորումից պարզ է դառնում, որ հիշյալ պահանջը չի կիրառվելու քաղաքացիություն չունեցող անձանց նկատմամբ, ինչը լրացուցիչ հիմնավորման կարիք ունի:
	Ընդունվել է

Կատարվել է համապատասխան փոփո​խություն:

	36. Նախագծի 23-րդ հոդվածի 2-րդ մասի 2-րդ կետով (ներկայումս՝ 1-ին մաս) առաջարկվում է նախատեսել, որ սահմանափակումները կարող են վերաբերվել «Հատուկ կարևորության», «Հույժ գաղտնի» և «Գաղտնի» դրոշմագիր ունեցող տեղեկու​թյուններին առնչվելու թույլտվություն ունեցող անձանց պաշտոնավարումից հետո 2 տարվա ընթացքում այլ պետության քաղաքացիություն ձեռք բերելու, որոշակի պետություններ մեկնելու, ինչպես նաև պաշտոնավարման ընթացքում որոշակի պետություններ այցելելու (այդ թվում` արձակուրդի նպատակով) իրավունքին:

Նախագծի 23-րդ հոդվածի 3-րդ մասով առաջարկվում է նախատեսել, որ նույն հոդվածով նախատեսված սահմանափա​կում​ները կիրառվում են քաղաքացիներին պետա​կան գաղտնիք պարունակող տեղեկություններին առնչվելու իրավունք տալու պահից, գործում են պետական գաղտնիք պարունակող տեղեկու​թյուն​ների օգտագործմամբ աշխա​տանք​ներ կատարելու ամբողջ ժամանակա​հատվածում, ինչպես նաև դրանից հետո նույն հոդվածի 2-րդ մասի 2-րդ կետով սահմանված ժամկետներում:

Այս առումով հարկ ենք համարում նշել, որ Նախագծի 23-րդ հոդվածի 2-րդ մասի 2-րդ կետով առաջարկվող իրավակարգավորումը որոշակիության տեսանկյունից խնդրահարույց է, մասնավորապես պարզ չէ թե նշված սահմանափակումները կոնկրետ որ մարմնի կողմից և ինչ կարգով են կիրառվելու:
	Ընդունվել է
Նախագծի 23-րդ հոդվածը խմբագրվել է։ 

	37. Նախագծի 25-րդ հոդվածի 4-րդ մասով առաջարկվում է նախատեսել, որ Հայաստանի Հանրապետության նախագահի, Ազգային ժողովի և վարչապետի աշխատակազմերում, 
Սահմանադրական դատարանում, դատական, քննչական և դատախազական մարմիններում պետական գաղտնիք պարունակող տեղեկու​թյունների պահպանության ապահով​ման նկատմամբ վերահսկողությունը կազմակեր​պում են համապատասխանաբար` Հայաս​տանի Հանրապետության նախագահը, Ազգա​յին ժողովի նախագահը, վարչապետը, Սահմանա​դրական դատարանի նախագահը և համապատասխան մարմինների ղեկավար​ները` ազգային անվտանգության հարցերով լիազորված պետական մարմնի աջակցու​թյամբ:

Տվյալ պարագայում հարկ ենք համարում նշել, որ Նախագծի 25-րդ հոդվածի 4-րդ մասով առաջարկվող կարգավորումն անհրաժեշտ է դիտարկել հիշյալ մարմինների լիազորություն​ների շրջանակում՝ անհրաժեշտության դեպքում համապատասխան փոփոխություն կատարելով նաև հիշյալ մարմինների լիազորությունները սահմանող իրավական ակտերում: Մասնա​վորապես, այս առումով հարկ է նկատի ունենալ, որ օրինակ՝ Հայաստանի Հանրա​պետության Ազգային ժողովի նախագահի լիազորու​թյունները սահմանող Ազգային ժողովի կանոնակարգ սահմանադրական օրենքի 5-րդ հոդվածում վերջինիս նման լիազորություն վերապահված չէ:
	Ընդունվել է

Առաջարկությունն ընդունելի է, սակայն համապատասխան մարմինների լիա​զորությունները սահմանող իրավական 
ակտերում փոփոխություններ կատարելուն գտնում ենք նպատակահարմար անդրադառնալ նախագծի ընդունումից հետո դրա կիրարկումն ապահովող միջոցառումների շրջանակներում:

	38. Նախագծի 26-րդ հոդվածի 2-րդ մասով առաջարկվում է նախատեսել, որ նույն 
հոդվածով նախատեսված միջոցառումների իրականացման ընթացքում կարող է կասեցվել անձին տրված պետական գաղտնիք պարունակող տեղեկություններին առնչվելու թույլտվությունը:
Այս առումով հարկ ենք համարում նշել, որ Նախագծի 26-րդ հոդվածի 2-րդ մասում նշվում է պետական գաղտնիք պարունակող տեղեկություններին առնչվելու թույլտվությունը կասեցնելու մասին, մինչդեռ թույլտվության կասեցման ընթացակարգի վերաբերյալ կարգավորումները Նախագծով բացակայում են:
Ոուստի, նկատի ունենալով վերոգրյալը՝ Նախագծով անհրաժեշտ է կարգավորել նաև հիշյալ հարցերը:
	Ընդունվել է

Նախագծի 26-րդ հոդվածից անձի` պետական գաղտնիք պարունակող տեղեկություններին առնչվելու թույլտվությունը կասեցման վերաբերյալ կարգավորումները հանվել են:



	39. Նախագծի 27-րդ հոդվածի 2-րդ (ներկայումս՝ 3) մասով առաջարկվում է նախատեսել, որ Հանրային ծառայության կամ հանրային պաշտոն զբաղեցնող անձի պաշտոնի անձնագրում (աշխատատեղի նկարագրում) պետական գաղտնիքին առնչվելու վերաբերյալ պա​հանջի առկայության պարագայում հանրային ծառա​յության կամ հանրային պաշտոն զբաղեցնող անձանց պետական գաղտնիքին առնչվելու թույլտվության դադարեցման դեպքում, վերջին​ներս աշխատանքից ազատվում են կամ, հնարա​վորության դեպքում, նրանց համաձայնությամբ տեղափոխվում են այլ պաշտոնի: 
Այս առումով հարկ ենք համարում նշել, որ Նախագծի 27-րդ հոդվածի 2-րդ (ներկայումս՝ 3) մասով առաջարկվող կարգավորումն անհրաժեշտ է դիտարկել համապատասխան հարաբերու​թյունները կարգավորող օրենքներով նախատեսված՝ հանրային ծառայության կամ հանրային պաշտոն զբաղեցնող անձանց պաշտոնից ազատման կամ լիազորությունների դադարեցման հիմքերի համատեքստում: Մասնավորապես տվյալ դեպքում անհրաժեշտ է նկատի ունենալ, որ օրինակ՝ քաղաքացիական ծառայողին պաշտոնից ազատելու և ծառայության դադարման հիմքերը նախատեսված են «Քաղաքացիական ծառայության մասին» օրենքի 37-րդ հոդվածում, որում հիշյալ հիմքը բացակայում է:
	Ընդունվել է
Նախագծերի փաթեթում ներառվել է նաև «Հանրային ծառայության մասին» օրենքում լրացում կատարելու մասին» օրենքի նախագիծը: Բացի այդ, գտնում ենք, որ «Պետական գաղտնիքի մասին» օրենքը հանդիսանալու է անկյունաքարային իրավական ակտ պետական գաղտնիքի պաշտպանության, պահպանության և դրանց առնչվող այլ ոլորտներում, ուստի այլ իրավական ակտերում առկա տվյալ ոլորտներին վերաբերող իրավակարգավորումները պետք է բխեն «Պետական գաղտնիքի մասին» օրենքի ընդհանուր իրավա​կարգավորումներից, այլ ոչ թե հակառակը:

	40. Նախագծի 33-րդ հոդվածի 1-ին մասով առա​ջարկվում է նախատեսել, որ նույն օրենքն ուժի մեջ է մտնելու 2022 թվականի հունվարի 1-ից:
Նախագծի 33-րդ հոդվածի 2-րդ մասով առաջարկվում է «Պետական և ծառայողական գաղտնիքի մասին» 1996 թվականի դեկտեմբերի 3-ի ՀՕ-94 օրենքն ուժը կորցրած ճանաչել: 
Այս առումով հարկ ենք համարում նշել, որ Նախագծով կարգավորման կարիք ունի նաև մինչև Նախագծի ուժի մեջ մտնելն արդեն իսկ ծագած հարաբերությունների գործողու​թյան հարցը:
	Ընդունվել է

 Նախագծի 33-րդ հոդվածը լրացվել է նոր մասով, որով նախատեսվում է կանոնակարգել մինչև նախագիծն ուժի մեջ մտնելը տեղեկություններին շնորհված գաղտնիության դրոշմագրերի և գաղտնի տեղեկությունների հետ առնչվելու տրված թույլտվությունների հետ կապված հարաբերությունները: 

	41. Նկատի ունենալով Հայաստանի Հանրա​պետության կառավարության 2021 թվականի փետրվարի 25-ի N 252-L որոշման հավելվածի 17-րդ կետի պահանջները՝ համաձայն որոնց՝ եթե նախագիծը «Նորմատիվ իրավական ակտերի մասին» Հայաստանի Հանրապետու​թյան օրենքի համաձայն ենթակա է պետական-իրավական փորձաքննության, ապա այլ մարմինների կարծիքներն ամփոփելուց հետո նախագծի վերջնական տարբերակը ուղարկվում է արդարադատության նախարա​րություն, որը պետական-իրավական փոր​ձաքննության եզր​ակա​ցություն է տալիս այդ օրենքով սահմանված ժամկետներում՝ հարկ ենք համարում նշել, որ ներկայացված Նախագծերի վերաբերյալ վերջնական, ամբողջական փորձագիտական եզրակա​ցություն կտրա​մադրվի այլ մարմինների կարծիքներն ամփոփելուց հետո նախագծերի վերջնական տարբերակը ներկայացնելուց հետո:
	Ընդունվել է



	Վարչական իրավախախտումների վերաբերյալ Հայաստանի Հանրապետության օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի վերաբերյալ`

1. Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասում ամրագրված պահանջները, համաձայն որոնց՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավա​կան ակտի բովանդա​կությանը, և նկատի ունենալով այն հանգամանքը, որ Նախագծով նախատեսվում է կատարել մեկ փոփո​խություն՝ Նախագծի վերնագիրն անհրաժեշտ է համապա​տասխա​նեցնել Նախագծով առաջարկվող կարգավո​րումների բովանդա​կությանը:
	Ընդունվել է

Կատարվել է համապատասխան փոփո​խություն:

	2. Նախագծի 1-ին հոդվածում նշված օրենսգրքի լրիվ անվանումն անհրաժեշտ է համապա​տասխանեցնել «Նորմատիվ իրավա​կան ակտերի մասին» օրենքի 18-րդ հոդվածի 5-րդ մասի պահանջներին, համաձայն որոնց՝ Սահմանադրական օրենք չհանդիսացող օրենս​գրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնա​գիրը և «օրենսգիրք» բառը, եթե վերնագիրը չի ներառում այն: 
	Ընդունվել է

Կատարվել է համապատասխան փոփո​խություն:

	3. Նախագծի 2-րդ հոդվածով առաջարկվում է Վարչական իրավախախտումների վերաբերյալ Հայաստանի Հանրապետության օրենսգրքում լրացնել նոր 206.18-րդ հոդված՝ պատաս​խանատվություն սահմանելով «Գաղտ​նի» դրոշմագիր ունեցող պետական գաղտնիք պարունակող տեղեկություններն անզգուշու​թյամբ հրապարակելու համար, մասնա​վորապես՝ նույն հոդվածի 1-ին մասով առաջարկվում է նախատեսել, որ «Գաղտնի» դրոշմագիր ունեցող պետական գաղտնիք պարունակող տեղեկություններն անզգուշու​թյամբ հրապա​րակելն այն անձի կողմից, ով դրա հետ ծանոթանալու իրավունք ուներ, և ում դա վստահված է եղել կամ հայտնի է դարձել ծառայության կամ աշխատանքի բերմամբ՝ առաջացնում է տուգանքի նշանակում (…):

Այս առումով հարկ ենք համարում նշել, որ Նախագծով՝ նախատեսվում է վարչական պատասխանատվություն սահմանել միայն գաղտնի տեղեկություններին ծանոթանալու իրավունք ունեցող անձի կողմից նշված տեղեկությունները անզգուշությամբ հրապա​ակելու համար: 

Այս առումով առաջարկում ենք Նախագծում քննարկել նաև գաղտնի տեղեկություններին ծանոթանալու իրավունք չունեցող անձի կողմից նշված տեղեկու​թյունները անզգուշությամբ հրապարակելու համար վարչական պատասխանատավություն սահմանելու հարցը:
	Չի ընդունվել
Գաղտնի տեղեկություններին ծանոթա​նալու իրավունք չունեցող անձի կողմից նշված տեղեկություններն անզգուշությամբ հրապա​րա​կելու համար վերջիններիս վար​չա​կան պատասխանատվության են​թար​կելը նպա​տա​կա​հարմար չէ։ Նրանց նկատմամբ, ըստ անհրաժեշտության, կարող են կիրառվել կարգապահական պատաս​խանատվու​թյան միջոցներ։

	4. Նախագծի 3-րդ հոդվածով Վարչական իրավախախտումների վերաբերյալ Հայաս​տանի Հանրապետության օրենսգրքի նոր խմբա​գրությամբ շարադրվող 224.1-րդ հոդ​վածի 2-րդ մասում «ձերբակալվածներին պահելու վայրերի պետ» բառերն առաջարկում ենք փոխարինել «ձերբակալվածներին պա​հելու վայրերի պետը» բառերով:
	Ընդունվել է

Կատարվել է համապատասխան փոփո​խություն:

	5. Միևնույն ժամանակ, անդրադառնալով ներկայացված Նախագծի հիմնավորմանը, հարկ ենք համարում նշել, որ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձա​քննության ներկայացվող նորմատիվ իրա​վական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:

Վերոգրյալ իրավակարգավորման բո​վան​դա​կությունից պարզ է դառնում, որ նորմատիվ իրավական ակտի ընդունման հիմնավորման ճիշտ կառուցվածքն ու բովանդակությունն ունեն առանցքային և կարևոր նշանակություն, հետևաբար, ներկայացվող նորմատիվ իրավական ակտի նախագծի հիմնավորման մեջ պետք է ներառել նորմատիվ իրավական ակտի ընդունման անհրաժեշտությունը, ընթացիկ իրավիճակը, խնդիրները, տվյալ բնագավառում իրակա​նացվող քաղաքականությունը, կարգա​վորման նպատակը, բնույթը և ակնկալվող արդյունքը: Այնինչ, տվյալ պարագայում ներկայացված Նախագծին կից ներկայացված հիմնա​վորումից հնարավոր չէ լիարժեք ձևով գնահատել ներկայացված կարգավորումների արդյունավետությունը, քանի որ դրանում բացակայում են ընթացիկ իրավիճակի, խնդիրների, տվյալ բնագավառում իրակա​նացվող քաղաքականության, առա​ջարկ​վող կարգավորման նպատակի բնույթի և ակնկալվող արդյունքի համապատասխան վերլուծությունները, ինչը, սակայն, էական նշանակություն ունի ներկայացված առաջար​կությունների հիմնավորվածությունը գնա​հատելու համար: 

Տվյալ պարագայում հարկ ենք համարում նշել, որ Հայաստանի Հանրա​պետության Սահմանադրական դատարանը իր 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվա​ծությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործ​վելով տնտեսական զարգաց​մանը, տեղի ունեցող միջազգային ինտեգրման գործընթաց​ներին, հասարակական հարա​բերությունների վերափոխմանն ու մի շարք այլ գործոններին համահունչ։ Միաժամանակ, Սահմանադրական դատարանը կարևորել է օրենսդրական փոփոխությունների գործընթա​ցի կայունությունն ու ներդաշնակությունը, օրենքների փոփոխման հիմնավորվածությունն ու դրանց կատարման օբյեկտիվ անհրա​ժեշտու​թյունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխ​վող օրենսդրա​կան նորմերին` թույլ չտալով իրավակիրառ մարմինների կողմից սուբյեկտի​վիզմի դրսևո​րում և հայեցողության ընդլայնում։»:

Նախագծի հիմնավորմանը վերաբերվող դիտարկումները վերաբերելի են նաև մյուս Նախագծերում ամրագրված կարգավորում​ների առնչությամբ Նախագծին կից ներ​կայացված հիմնավորման մեջ արտացոլված վերլուծու​թյուններին:
	Ընդունվել է

Կատարվել է համապատասխան փոփո​խություն:

	«Հայաստանի Հանրապետության կենտրո​նական բանկի մասին» օրենքում լրացում կատարելու մասին» Հայաստանի Հանրա​պետու​թյան օրենքի նախագծի վերաբերյալ` նախագծի 1-ին հոդվածով  «Հայաստանի Հանրապետության կենտրոնական բանկի մասին» օրենքի 1-ին հոդվածում լրացվող նոր 1.1-ին մասի համարակալումն անհրաժեշտ է համապատասխանեցնել «Նորմատիվ իրավա​կան ակտերի մասին» օրենքի 14-րդ հոդվածի       7-րդ մասի պահանջներին՝ համաձայն որոնց՝ hոդվածների մասերի համարները տեքստից բաժանվում են միջակետերով:
	Ընդունվել է

Կատարվել է համապատասխան փոփո​խություն:

	«Հայաստանի Հանրապետության քրեական օրենսգրքում փոփոխություններ և լրացում կատարելու մասին» օրենքի նախագծի վերաբերյալ` 

1. Նախագծի 1-ին հոդվածում իրավական ակտի լրիվ անվանումն անհրաժեշտ է համապատասխանեցնել «Նորմատիվ իրավա​կան ակտերի մասին» օրենքի 18-րդ հոդվածի  5-րդ մասի պահանջներին, այն է՝ սահմանա​դրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդա​կանությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնա​գիրը և «օրենսգիրք» բառը, եթե վերնագիրը չի ներառում այն:
	Ընդունվել է

Կատարվել է համապատասխան փոփո​խություն:

	2. Նախագծով առաջարկվում է ՀՀ քրեական օրենսգիրքը լրացնել նոր՝ 3061-րդ հոդվածով, որով պատասխանատվություն է սահմանվում «Հատուկ կարևորության» և «Հույժ գաղտնի» դրոշմագիր ունեցող պետական գաղտնիք պարունակող տեղեկությունները դիտավորու​թյամբ հրապարակելու համար այն անձի կողմից, որը տվյալ տեղեկությունների հետ ծանոթանալու իրավունք չուներ կամ ում դա վստահված չի եղել կամ հայտնի չի դարձել ծառայության կամ աշխատանքի բերմամբ: Այս համատեքստում հարկ է նշել, որ որպես պարտադիր լրացուցիչ սանկցիա նախատեսված է որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելը, մինչդեռ տվյալ պարագայում հանցագործության սուբյեկտի նկարագրությունը ցույց է տալիս, որ անձի կողմից նշված հանցանքի կատարումը կարող է պայմանավորված չլինել որոշակի գործու​նեությամբ զբաղվելու կամ առավել ևս՝ որոշակի պաշտոն զբաղեցնելու հանգա​մանքով: Ըստ այդմ՝ առաջարկում ենք նշված լրացուցիչ սանկցիան դարձնել ոչ պարտադիր:

Նախագծով Հայաստանի Հանրա​պետու​թյան քրեական օրենսգրքի 307-րդ հոդվածում առաջարկվող փոփոխությունների պարագայում քրեական պատասխանատվու​թյուն չի նախատեսվում «գաղտնի» դրոշմա​գիրն ունեցող տեղեկությունների հետ աշխատանքների իրականացման կանոնները խախտելու համար: Այս տեսանկյունից առաջարկում ենք դիտարկել նաև նշված տեղեկությունների հետ աշխատանքների իրականացման կանոնները խախտելը քրեականացնելու հարցը այն դեպքում, երբ նշված արարքն անզգուշությամբ առաջացրել է ծանր հետևանքներ՝ հաշվի առնելով նման տեղեկությունների, թեև համեմատությամբ առավել նվազ, կարևո​րությունը և հանրորեն վտանգավոր հետևանքներ առաջացնելու հնարավորությունը:
Միաժամանակ, առաջարկում ենք խմբագրել խնդրո առարկա հոդվածում «եթե դա անզգուշությամբ առաջացրել է այդ փաստաթղթերի կամ առարկաների կամ համակարգչային տեղեկատվության կորուստ» ձևակերպումը, քանի որ Նախագծով հանվում են օգտագործվող արտահայտությունները: Բացի այդ, Նախագծով ՀՀ քրեական օրենսգրքում կատարվող լրացման մեջ և առաջարկվող փոփոխություններում «Հատուկ կարևորության» և «Հույժ գաղտնի» արտա​հայտությունները անհրաժեշտ է միացնել «կամ» շաղկապով՝ ղեկավարվելով «Նորմա​տիվ իրավական ակտերի մասին» օրենքի 16-րդ հոդվածի կանոններով և քրեական պատասխանատվության ախուսափելիությունը ապահովելու անհրաժեշտությամբ:
Ուշադրության արժանի է նաև այն հանգամանքը, որ ՀՀ քրեական  նոր օրենս​գրքով, որն ուժի մեջ կմտնի 2022 թվականի հուլիսի 1-ից, խնդրո առարկա հարցերը կարգավորված են առավել համակարգային կերպով: Մասնավորապես՝ պետական գաղտ​նիք պարունակող տեղեկությունների հրապա​րակումը այն անձանց կողմից, որոնց դրանք վստահված չեն եղել կամ հայտնի չեն եղել ծառայության բերումով, քրեականացված է՝ որպես պայման նախատեսելով այդ տվյալները հափշտակելու, սպառնալիքի, բռնություն գործա​դրելու, խաբեության կամ այլ ապօրինի եղանակով ձեռք բերվելու հանգամանքը, ինչը առավել հստակ է Նախագծով առաջարկվող կարգավորումների համեմատությամբ: Բացի այդ, քրեական պատասխանատվություն է նախատեսված պետական գաղտնիք պարունակող տեղեկությունները դրա հետ ծանոթանալու իրավունք ունեցող անձի կողմից ինչպես անզգուշությամբ, այնպես էլ դիտավորությամբ հրապարակելու, պետական գաղտնիք պարունակող փաստաթղթեր, առարկաներ կամ համակարգչային տվյալներ ոչնչացնելու, վնասելու, դրանց հետ վարվելու կանոնները խախտելու համար, և առհասարակ խմբագրված են գործող կարգավորումներում առկա ձևակերպումները:

Այս տեսանկյունից հիմք ընդունելով նաև այն հանգամանքը, որ ՀՀ քրեական նոր օրենսգիրքը սկսելու է գործել ընդամենը ամիսներ անց՝ առաջարկվում է Նախագծով սահմանվող կարգավորումները, դրանց անհրաժեշտությունը դիտարկել նոր օրենսգրքի կարգավորումների համա​տեքստում՝ անհամա​պա​տասխանություններից զերծ մնալու, քրեա​կան օրենսդրության կայունությունն ապա​հովելու և հետագայում գործնականում այս կապակցությամբ խնդիրներից խուսափելու նպատակով:
Միևնույն ժամանակ, «Պետական գաղտնիքի մասին» օրենքի նախագծի (սույն կետում այսուհետ՝ Նախագիծ) կապակցու​թյամբ հարկ է նշել հետևյալը.

Նախագծի 21-րդ հոդվածի 1-ին մասի     7-րդ կետի համաձայն՝ պետական գաղտնիք պարունակող տեղեկություններին առնչվելու իրավունքի տրամադրումը Հայաստանի Հան​րա​պետության քաղաքացուն, օտարերկրյա քաղաքացուն և քաղաքացիություն չունեցող անձանց մերժվում է, եթե նրանք ենթարկվել են քրեական պատասխանատվության պետա​կան գաղտնիքին առնչվող օրենսդրության խախտման համար: Այս տեսանկյունից առա​ջարկվում է որոշակիացնել և հստակեցնել նշված ձևակերպումը, մասնավորապես՝ սահմանել ՀՀ քրեական օրենսգրքի կոնկրետ հոդվածների կամ գլուխների շրջանակ կամ կոնկրետ բաժին, օրինակ՝  պետական իշխանության դեմ ուղղված հանցագործու​թյունների բաժինը, որով նախատեսված հանցագործության համար դատապարտված անձանց կմերժվի պետական գաղտնիք պարունակող տեղեկություններին առնչվելու իրավունքի տրամադրումը: Բացի այդ, առաջարկվում է նաև «քրեական պատասխա​նա​տվության ենթարկվել» ձևակերպումը փոխարինել «դատարանի օրինական ուժի մեջ մտած դատավճռով մեղավոր ճանաչվել» ձևակերպմամբ, և հստակեցնել դատվա​ծության հարցը:
Հաշվի առնելով այն հանգամանքը, որ Նախագծի 21-րդ հոդվածի 1-ին մասի 2-րդ կետը չի ներառում ոչ մեծ ծանրության հանցագործությունները, իսկ ՀՀ քրեական օրենսգրքի 307-րդ հոդվածը և Նախագծին զուգահեռ ՀՀ քրեական օրենսգրքում լրացվող 3061-րդ հոդվածը ոչ մեծ ծանրության հանցագործություններ են, ստացվում է, որ պետական գաղտնիքին առնչվող նշված հոդվածներով անձի նկատմամբ քրեական հետապնդում հարուցված լինելու դեպքում պետական գաղտնիք պարունակող տեղեկու​թյուններին առնչվելու իրավունքի տրամադ​րումը չի կարող մերժվել, իսկ, օրինակ, դիտավորությամբ առողջությանը միջին ծանրության վնաս պատճառելու հոդվածով հարուցված քրեական հետապնդման դեպքում տրամադրումը ենթակա է մերժման: Առա​ջարկում ենք դիտարկել նաև նշված հարցի կարգավորման անհրաժեշտությունը:
	Չի ընդունվել
Հայաստանի Հանրապետության քրեա​կան օրենսգրքի 306.1 հոդվածով նախատեսվող «որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկել» պատժատեսակը կկիրառվի այն անձանց նկատմամբ, որոնք զբաղեցնում են որոշակի պաշտոն կամ զբաղվում են որոշակի գործունեությամբ: Բացի այդ, նմանատիպ կարգավորումներ նա​խատեսված են նաև ներկայումս գործող ՀՀ քրեական օրենսգրքով:
Չի ընդունվել

Գաղտնի դրոշմագիր ունեցող տեղեկու​թյունների հետ աշխատանքների իրականացման կանոնները խախտած անձանց նկատմամբ նպատակահարմար է կիրառել կարգապահական բնույթի պատասխանա​տվության միջոցներ։

Մասամբ է ընդունվել
Պետական գաղտնիք պարունակող տեղեկությունների հետ աշխատանքների իրականացման կարգն իր մեջ ներառում է նաև պետական գաղտնիք պարունակող փաստաթղթերի կամ համակարգչային տեղեկատվության, ինչպես նաև պետական գաղտնիքի մասին տեղեկու​թյուններ պարունակող այլ առարկաների հետ վարվելու կանոնները, ինչով պայմանավորված հոդվածը տվյալ մասով խմբագրելու անհրաժեշտությունը բացա​կայում է:
Չի ընդունվել

Նախագծի առաջարկվող կարգավո​րումները նպատակ են հետապնդում պաշտպանելու և պահպանելու պետական գաղտնիք պարունակող տեղեկություն​ները` անկախ սուբյեկտային կազմից և այն հանգամանքից, թե համապա​տասխան տեղեկություններն ինչ եղա​նակով են հայտնի դարձել կոնկրետ անձանց: Նախագծով առաջարկվող փոփոխություն​ները համահունչ են ներկայիս իրողություններին, ինչպես նաև ներկայում գործող ՀՀ քրեական օրենսգրքով նախատեսված իրավակարգավորում​ներին: Անհրաժեշտ է նկատի ունենալ նաև, որ «Հայաստանի Հանրապետության քրեական օրենսգրքում փոփոխություններ և լրացում կատարելու մասին» օրենքի նախագիծը ընդունվելու պարագայում այն գործելու է մինչև 2022 թվականի հուլիսի 1-ը` ՀՀ քրեական  նոր օրենս​գիրքն ուժի մեջ մտնելը: «Պետական գաղտնիքի մասին» օրենքի նախագծի ներկայիս խմբագրությամբ ընդունվելու դեպքում դրան համահունչ պետք է համապատասխան փոփոխություններ նախատեսվեն ՀՀ քրեական  նոր օրենս​գրքում:
Մասամբ է ընդունվել

«Պետական գաղտնիքի մասին» օրենքի նախագծի 21-րդ հոդվածի 1-ին մասի 7-րդ կետում Հայաստանի Հանրապետության քրեական օրենսգրքի հոդվածների կամ գլուխների կոնկրետ շրջանակ նշելը նպատակահարմար չէ՝ հաշվի առնելով այն հանգամանքը, որ դրանք կարող են փոփոխվել կամ լրացվել։

Չի ընդունվել

 Պետական գաղտնիք պարունակող տեղեկություններին առնչվելու իրավունքի տրամադրումը Հայաստանի Հանրապե​տության քաղաքացուն, օտարերկրյա քաղա​քացուն և քաղաքացիություն չունեցող անձանց տվյալ դեպքում կմերժվի հիմք ընդունելով «Պետական գաղտնիքի մասին» օրենքի նախագծի 21-րդ հոդվածի 1-ին մասի 7-րդ կետը։

	16. ՀՀ կենտրոնական բանկ

	1.  Հայաստանի Հանրապետության կեն​տրո​նա​կան բանկը (այսուհետ՝ Կենտրոնական բանկ) ըստ օրենքի ձևակերպման հանդի​սա​նում է պետական գործառույթներով օժտված իրավաբանական անձ: Հաշվի առնելով տվյալ ձևակերպումը՝ Նախագծով գործնականում դժվար է լինելու որոշել, արդյոք «պետական մարմին» և «իրավաբանական անձ» ռեժիմներ նախատեսող դրույթները տարածելի են Կենտրոնական բանկի նկատմամբ, թե ոչ:  

Այդ իսկ պատճառով առաջարկում ենք Նախագծի 1-ին հոդվածը լրացնել 2-րդ մասով՝ սահմանելով, որ սույն օրենքի շրջանակներում Կենտրոնական բանկի նկատմամբ տարածվում են պետական մարմինների համար սահ​մանված դրույթները, եթե այլ բան սահմանված չէ սույն օրենքով։ 
Նաև առաջարկում ենք Նախագծի 25-րդ հոդվածի 4-րդ (10-րդ) մասում թվարկված մարմինների և պաշտոնատար անձանց շարքում համապա​տասխա​նաբար ավելացնել Կենտրոնական բանկը և Կենտրոնական բանկի նախագահին, ինչը համապատասխանում է արդեն իսկ ձևավոր​ված պրակտիկային։  
2.  Նախագիծը սահմանում է առանձին գլուխ «Սահմանափակ տարածման ծառա​յո​ղական տեղեկության» կամ ԾՕՀ  տեղե​կության վերաբերյալ։ 

Կարծում ենք՝ «Պետական գաղտնիքի մասին» օրենքի կարգավորման առարկա պետք է լինեն միայն այն ԾՕՀ տեղեկությունները, որոնք առնչվում են պետական գաղտնիքի հետ: Տարբեր մարմիններ իրենց ոլորտային օրենքներով, ինչպես, օրինակ, Կենտրոնական բանկը, ունեն ծառայողական գաղտնիքի կարգավորման որոշակի ռեժիմ և ձևավորված պրակտիկա։ 

Այսպես՝ «Հայաստանի Հանրապետության կենտրոնական բանկի մասին» օրենքի 28-րդ հոդվածի համաձայն ծառայողական տեղեկու​թյուններ են հանդիսանում ԿԲ պաշտոնեական պար​տա​կանությունները կատարելու կապակ​ցու​​թյամբ աշխատակիցներին հայտնի դարձած տեղեկությունները:
Նույն հոդվածի 4-րդ մասի համաձայն այդ տեղեկությունների ցանկը և գաղտնիության աստիճանները, դրանց օգտագործման և հրապարակման կարգը սահմանում է Կենտրոնական բանկի խորհուրդը, որոնք ներկայում մեր կողմից նշագրվում են «ԾՕՀ» դրոշմագրով:
Այնուամենայնիվ, թվարկված տեղեկություն​ներից գրեթե որևէ մեկը չի պարունակում կամ որևէ այլ կերպ չի առնչվում պետական գաղտնիքի մաս կազմող տվյալներին կամ նյութերին:
Ավելին՝ Կենտրոնական բանկի աշխատա​կից​ներն իրենց ծառայողական պարտականու​թյուն​ները կատարելիս առնչվում են նաև մի շարք այլ տեղեկությունների, որոնք նույնպես ունեն սահմանափակ շրջանառությամբ տեղեկություններ են, օրինակ՝ Բանկային կամ ապահովագրական գաղտնիք: 

Տվյալ տեղեկությունների բնույթից, գաղտնիության արդիականության սկզբունքից և այլ սկզբունքներից ելնելով՝ սույն օրենքով նախատեսված կարգավորումները կարող են բացասական հետևանք ունենալ տվյալ տեղեկությունների գաղտնիությամբ պաշտ​պան​վող իրավունքների և շահերի վրա (օրինակ՝ հրապարակման ժամկետի պա​հանջը):

Նախագծով տրված ձևակերպումը բավա​կան լայն է, և գործնականում կհանգեցնի նույն փաստաթղթիկրկնակի որակման երկու օրենսդրական կարգավորումների ներքո՝ իրենց համապատասխան օրենքով և սույն օրենքով:
Օրենքի կարգավորման առարկայից ելնելով և  այլ օրենսդրական կարգավորում​ների հետ հնարավոր հակասություններից խուսա​փելու նպատակով առաջարկում ենք Նախագծի 3-րդ հոդվածի առաջին մասի 3-րդ կետով նախատեսված սահմանումը ձևակերպել հետևյալ կերպ. «Հայաստանի Հանրապե​տու​թյան պետական և տեղական ինքնակառա​վար​ման մարմինների, իրավաբանական անձանց, հիմնարկների, պաշտոնատար անձանց գործունեությանն առնչվող տեղեկություններ, որոնք սույն օրենքի համաձայն չեն դասվում պետական գաղտնիք պարունակող տեղե​կու​թյուն​ների շարքին, պարունակում են պետական գաղտնիքի մաս կազմող տվյալներ կամ նյութեր, սակայն չեն բացահայտում պետական գաղտնիքը»: 

3.  Առաջարկում ենք Օրենքով կարգավորել տեղեկությունների փոխանակման այլ եղանակներով գաղտնիք պարունակող փաստաթղթերի շրջանառման հնարավորու​թյունները, այդ թվում՝ էլեկտրոնա​յին հատուկ կապի միջոցով:

4.  Նախագծի առանձին հոդվածների վերաբերյալ ներկայացնում ենք հետևյալ առաջարկները.
1)  3-րդ հոդվածի հասկացությունների շարքում ամրագրել «պետական գաղտնիք պարունակող տեղեկությունների տնօրինում» հասկացությունը, քանի որ տնօրինումը օգտագործվում է Նախագծի տարբեր հոդվածներում և իրավական որոշակիության տեսանկյունից ցանկալի է դրա միանշանակ ընկալումը և կիրառումը։ Նախագծի դրույթներից հստակ չէ, արդյոք տեղեկությունը դասող մարմինը հանդիսանում է նաև այդ տեղեկության տնօրինող: Պարզ չէ նաև արդյոք ընդլայնված գերատեսչական ցանկեր ներկայացնող մարմինը հանդիսանում է այդ տեղեկատվության տնօրինող: Կարծում ենք՝ անհրաժեշտ է նախատեսել նման կարգավորում: 
2) 3-րդ հոդվածի 1-ին մասի 7-րդ կետով «հոսակորուստը» սահմանվում է որպես անձանց դիտավորության կամ անզգուշության հետևանքով գաղտնի տեղեկությունների արտահոսք կամ կորուստ, մինչդեռ գործող օրենքով հոսակորուստը տեղի է ունենում անձանց անփութության հետևանքով։ Կարծում ենք, որ փոփոխվող սահմանման դեպքում հոսակորուստը համապատասխանում է հրապարակմանը և կառաջացնի համապա​տաս​խան քրեաիրավական հետևանք​ներ։ Մինչդեռ Քրեական օրենսգրքի և Վարչական իրավախախտումների վերաբերյալ օրենսգրքի դրույթներում օգտագործվում է բացառապես «հրապարակում» տերմինը: Առաջարկում ենք իրավական որոշակիություն ապահովելու նպատակով օգտագործել միևնույն եզրույթները։ 
3) Առաջարկում ենք դիտարկել 8-րդ հոդվածի 1-ին մասի 3-րդ կետում տնտեսությանն առնչվող տեղեկություններ շարքում հետևյալ տեղեկություններն ընդգրկելու նպատակահարմարությունը.
· Պատերազմական գործողությունների ընթացքում ՀՀ անհրաժեշտ պարենային և այլ պաշարների քանակի, ինչպես նաև դրանց նվազագույն ծավալների վերաբերյալ տվյալները.
· Անհրաժեշտ պարենային և այլ պաշարները մատակարարող (ռազմական առաջադրանք կատարող անձանց) անձանց վերաբերյալ տվյալները:
4) 10-րդ հոդվածի 2-րդ, 3-րդ և 4-րդ մասերից հանել «դա» բառը, քանի որ այդ բառի անհրաժեշտությունը չկա։ 
5) Նախագծով նախատեսվում է ազգային անվտանգության հարցերով լիազորված պետական մարմնի համաձայնու​թյուն նաև գաղտնի (երրորդ մակարդակ) տեղեկություններին առնչվելու թույլտվություն տրամադրելու համար: Գործող կարգավորմամբ այդ թույլտվությունը տրամադրվում է պետական մարմնի կողմից: 
Կարծում ենք՝ գործող մոտեցումն արդարացված է նաև իրավասու պետական մարմնի ռեսուրսների արդյունավետ օգտա​գործ​ման տեսանկյունից, հատկապես հաշվի առնելով այն փաստը, որ տվյալ մակարդակի տեղեկությունները նվազ ռիսկային են, ինչի մասին վկայում է պատասխանատվության վարչական բնույթը:  
6) Առաջարկում ենք դիտարկել 30-րդ հոդվածի 7-րդ մասին համապատասխա​նու​թյան հարցը Աշխատանքային օրենսգրքին։ 
Այսպես, նախատեսվում է, որ «Ծառայողական օգտագործման համար» նշումով տեղեկություն հրապարակած անձինք ենթակա են կարգապահական պատասխա​նատվու​թյան: Մինչդեռ Աշխատանքային օրենսգրքի 222-րդ հոդվածի համաձայն կարգապահական պատասխանատվության կարելի է ենթարկվել միայն աշխատանքային կարգապահությունը խախտելու համար։ Իսկ 218-րդ հոդվածի համաձայն Աշխատանքային կարգապահությունն աշխատանքային օրենսդրու​թյամբ, աշխատանքային իրավունքի նորմեր պարունակող այլ նորմատիվ իրա​վական ակտերով սահմանված վարքագծի կանոններն են։ Կարծում ենք, որ իրավակիրառ պրակտիկայում կարող է բարձրացվել ԾՕՀ վերաբերյալ դրույթների՝ աշխատանքային վարքագծի կանոններ հանդիսանալու հանգամանքը։  
7) Առաջարկում ենք սահմանել անցումային դրույթներ՝ կարգավորելով արդեն իսկ գործող հարաբերությունների վրա սույն օրենքի տարածման հարցերը: 
	Ընդունվել է

Կատարվել է համապատասխան փոփո​խություն:
Չի ընդունվել

Նախագծի 25-րդ հոդվածը խմբագրվել է։
Մասամբ է ընդունվել
Նախագծի 2-րդ հոդվածի 2-րդը խմբագրվել է։ 

Ընդունվել է

Նախագծի 7-րդ հոդվածի 2-րդ մասի 16-րդ կետում՝ նախատեսվել է էլեկտրոնային եղանակով պետական գաղտնիք պարունակող տեղեկություն​ների փոխա​նակման կարգը սահմանելու վերաբերյալ Կառավարության գործա​ռույթը։
Ընդունվել է
Նախագծի 7-րդ հոդվածի 2-րդ մասի 1-ին կետը խմբագրվել է։

Ընդունվել է

Նախագծի 3-րդ հոդվածի 1-ին մասի 7-րդ կետը խմբագրվել է։

Մասամբ է ընդունվել
Նախագծի 8-րդ հոդվածի 3-րդ 1-ին մասի 3-րդ կետի «ա» ենթակետը խմբագրվել է։
Չի ընդունվել

Նախապատվությունը տրվել է գործող խմբագրությանը։

Չի ընդունվել

Գաղտնի տեղեկություններին առնչվելու թույլտվությունը լիազոր մարմնի համաձայնությամբ տրամադրումը, մեր կարծիքով, առավել արդյունավետ կդարձնի պետական գաղտնիքի պաշտպանության իրականացումը։
Չի ընդունվել

Գտնում ենք, որ «Ծառայողական օգտագործման համար» նշումով փաս​տաթղթերի օգտագործմամբ աշխա​տանք​ների իրականացմամբ սահմանված պահանջների խախտումը նույնպես հանդիսանում է աշխատանքային նորմեր պարունակող իրավական ակտերով սահմանված վարքագծի կանոնների խախտում և դրանք թույլ տված անձինք կենթարկվեն կարգապահական պատաս​խա​նատվության:

Ընդունվել է

Նախագծի 33-րդ հոդվածը խմբագրվել է։



	17. ՀՀ նախագահի աշխատակազմ

	05.10.2021թ.

	
	N ԱՂ-1071-21

	Դիտողություններ և առաջարկություններ չու​նի:
	

	18. ՀՀ արտակարգ իրավիճակների նախարարություն
	07.10.2021թ.

	
	N 01/01.1/5431-2021

	Դիտողություններ և առաջարկություններ չու​նի:
	

	19. ՀՀ աշխատանքի և սոցիալական հարցերի նախարարություն
	13.10.2021թ.

	
	N ՄՆ//40379-2021

	Դիտողություններ և առաջարկություններ չու​նի:
	

	20. ՀՀ գլխավոր դատախազություն
	15.10.2021թ.

	
	N 04/20.4/14727-21

	Դիտողություններ և առաջարկություններ չու​նի:
	

	21. ՀՀ հատուկ քննչական ծառայություն
	13.10.2021թ.

	
	N 18-8434գ-21

	Դիտողություններ և առաջարկություններ չու​նի:
	


